
O Evanjelium Pal
O JAN

O JeZis — o vecno Lav le Devleskero

1 ESebnovarestar (perSovarestar) sas o Lav a
oda Lav sas pa$ o Del a oda Lav sas o Del.

2 Ov sas eSebnovarestar pa$ o Del.

3 Savoro pes stvorinda prekal leste a bijal leste
na sas stvorimen 1ic olestar, so hin.

4 Andre leste sas o dZivipen a oda dZivipen sas
o svetlos le manusSenge.

5 Oda svetlos labol andro kalipen a o kalipen
les na.

6 Sas jekh manus bichado le Devlestar, savo pes
viCinelas Jan.

70v avla te svedcinel pal oda svetlos, hoj oda
savore te Sunen a te pacan.

8 Ov korkoro na sas oda svetlos, ale avla te
svedcinel pal oda svetlos.

9 Oda caco svetlos, so labol prekal dojekh
manus, avelas pro svetos.

10 Ov sas andro svetos, so o Del prekal leste
stvorinda, ale oda svetos les na prindZarda!

11 Avla andre peskero, ale leskere nipi les na
priile!

12 Ale savoren, save les priile, olen, save pafan
andre leskero nav, dina pravos te achen o ¢have
le Devleskere,

13 save na ulile (narodzinde pes) le ratestar ani
olestar, so kamelas o telos, vaj o murs — ale le
Devlestar.

14 Oda Lav achila manu$ a dZivelas maskar
amende. Dikhahas leskeri slava, e slava, so hin

¢a le jekhe Chas, savo avla le Dadestar a savo
hino pherdo le lachipnaha (milostaha) the le
CaCipnaha.

15 0 Jan svedcinel pal leste a viCinel: “Kada
hin oda, pal kaste phendom, ‘Oda, ko avel pal
mande, sas angle ma, bo sas sigeder sar me.” ”

16 Hin les pherdo laChipen (milost) a amen
savore priilam olestar jekh pozZehnaiije pal aver.

17 Bo prekal o Mojzi§ sas dino o Zakonos, ale
o lachipen (milost) the o ¢aCipen avla prekal o
JeZis Kristus.

18 Le Devles Soha (nikda) niko na dikhla, ale
0 jekhoro Chavo, savo hino pasSes pas o Dad,
amenge les sikada.

Le Janoskero svedectvo

19 Kada hin oda, so svedcinel o Jan, sar ke leste
o Zidi bi¢chade andral o Jeruzalem le rasajen the
le Leviten, hoj te phucen: “Ko tu sal?”

20 Na garuda andre a phenda avri: “Me na som
o Kristus.” 5

21 A phucle lestar: “Ko akor sal? Ci sal tu
o Elias?” Ov phenda: “Na som.” “Abo sal oda
prorokos?” Odphenda: “Na.”

22 Androda leske phende: “Akor, ko sal? Hoj te
dZanas te odphenel olenge, save amen bichade.
So pal tute phenes?”

23 Phenda oda, so pisinda o prorokos Izaias:

“Me som o hangos, so vicinel pre pusta:
‘Rovriaren avri o drom le Rajeskero!’ ”

24 MaSkar o manuSa, save sas pal leste
bichade, sas the Farizeja.

25 On lestar phucle: “Soske akor boles, te na
sal tu o Kristus ani o Elia$ ani oda prorokos?”

26 0 Jan lenge odphenda: “Me bolav le pareha,
ale maskar tumende achel oda, kas tumen na
prindzaren.

27 Qv hin oda, ko avel pal mande, ale me na
som hodno leske te rozphandel o sirimocis pro

sandalki.”
28 Oda pes achila andre Betanija pal o Jordan,

kaj o Jan bolelas.

29 Pre aver dZives dikhla o Jan le JeZi§, hoj
avel ke leste, a phenda: “Dikh, o Bakroro le
Devleskero, savo odlel o binos le svetostar!

30 Kada hin oda, pal kaste me phendom: ‘Pal
mande avel murs, savo hin angle ma, bo sas
sigeder sar me.

31 Ani me les na prindzaravas, ale vaSoda
avlom a bolavas le paneha, hoj les o Izrael te
sprindzarel.”

32 0 Jan svedcCinelas: “Dikhlom le Duchos te

avel sar holubica tele andral o niebos a achila
pre leste.

33 Anii me les na prindzaravas, ale oda, ko
man bichada te bolel le parieha, mange phenda:
‘Pre kaste dikheha te avel tele le Duchos a hoj
achel pre leste, oda hin ov, savo bolel le Sentne
Duchoha.

34 Me dikhlom a sved¢inav, hoj kada hino o

Chavo le Devleskero.”

Esebne uceriika le JeZisoskere

35 Pre aver dZives ode pale achelas o Jan the
duj leskere ucCenika

36 a dikhla le Jezi$, sar odarik paSal predzal, a
phenda: “Dikhen, o Bakroro le Devleskero!”

370la duj ucenika Sunde, so phenda, a gele pal
0 Jezis.

38 O Jezi§ visalila a dikhla, hoj dZan pal leste, a
phenda lenge: “So roden?” On leske odphende:
“Rabbi (so hin prethodo: Ucitelina), kaj beSes?”

39 Ov lenge phenda: “Aven a dikhen!” Avke
gele a dikhle, kaj besel, a achile oda dzives ke
leste. Sas vaj Star ori* pal o dilos.

40Jekh ole dujendar; save oda Sunde le Janostar
a gele pal o Jezis, sas o Andrej. Leskero phral sas
o Simon Peter. .

41 Qv eSeb (perso) arakhla le Simon a phenda
leske: “Arakhlam le MesijaSis,” so hin prethodo:
Le Kristus.

42 A anda les ko JeziS. O Jezi§ dikhla pre leste a
phenda: “Tu sal o Simon, o ¢havo le Jonasiskero.
Tu pes viCineha Kefas,” so hin prethodo: “Peter.”

43 Pre aver dZives o JeZi§ kamla te dZal andre
Galileja. Arakhla le Filip a phenda leske: “Av pal

mal”
44 O Filip sas andral e Betsaida, o foros le

Andrejiskero the le Peteriskero.

45 A o Filip arakhla le Natanael a phenda
leske: “Arakhlam oles, pal kaste hin pisimen
andro MojziSoskero Zakonos the andro Proroka,
le Jezis, le Jozefoskere Chas andral o Nazaret.”

* 1:39 Grekengeri ¢hib: de$ ori

46 0 Natanael leske phenda: “Ci andral o
Nazaret Saj avel vareso lacho?” O Filip leske
odphenda: “Av a dikh!”

47 Sar dikhla o Jezi§, hoj o Natanael avel ke
leste, phenda: “Dikh, ¢aco Izraelitas, andre savo
nane klamiSagos.”

48 O Natanael leske phenda: “Khatar man
prindZares?” O JeZiS leske odphenda: “Mek
sigeder, sar tut o Filip vi¢inda, dikhlom tut, sar
salas tel oda figovnikos.”

49 0 Natanael leske phenda: “Rabbi, tu sal
oda Chavo le Devleskero! Tu sal o kralis le
Izraeloskero!”

50 O Jezi§ leske odphenda: “Tu pacas, bo
phendom tuke: ‘Dikhlom tut tel oda figovnikos’?
Bareder veci sar kada dikheha.”

51 Palis phenda: “Caces, CaCes phenav tu-
menge, hoj dikhena o nebos phundrado a le
Devleskere amnjelen te dzal upre a tele paS o

Chavo le Manuseskero.”

2

O bijav andre Kana

1Pal o duj dZivesa sas o bijav andro gav Kana
Galilejsko a sas ode e daj le JeziSoskeri.

2 0 Jezi§ sas vitimen pro bijav peskere
ucenikenca.

3 Sar imar lenge dodZalas e mol, phenda e daj
le JeziSoske: “Nane len mol.”

4 0 JeZiS lake phenda: “So man the tut andre
oda, dZzuvlije? Mek na avla miri ora.”

5> Paloda leskeri daj phenda le sluhenge: “Sa-
voro, so tumenge phenela, keren!”

6 A aChenas ode Sov barune kanti pro paili, hoj

pes o Zidi te thoven (moren) pal lengeri tradicija.
Andre dojekh reSlolas vaj po Sel litra.

7 0 JeZziS lenge phenda: “Pheraren o kanti le
paneha!” A pherarde len dzi upre.

8 Palis lenge phenda: “Len andral a ligenen
oleske, ko lidZal o bijav.” A ligende.

9 Ov na dZanelas, khatar sas, ale o sluhi, save
ile le panestar, dZanenas. Avke sar kosStolinda
0 paii, so sas Cerimen pre mol, vi¢inda peske le
ternes

10 a phenda leske: “Dojekh manus$ thovel pro
skamind eSeb (persSo) e lachi mol a sar imar
buter pile, palis del e goreder. Ale tu muklal e
lachi mol dzi akana!”

11 Kada eSebno zazrakos, so o JezZi§ kerda,
pes achila andre Kana Galilejsko. Avke sikada
peskeri slava a leskere ucenika andre leste
pacandile.

12 Paloda gela andro Kafarnaum peskera daha,
peskere phralenca the uCenikenca a achile ode
vajkeci dZivesa.

O Raj ZuZarel o chramos

13 E Patradi le Zidengeri sas paSes a o JeZi$
dzalas andro Jeruzalem.

14 Ode andro chramos arakhla olen, save
bikenkerenas le gurumrien, bakren the holuben
the olen, save vatinenas o love.

15 Kerda peske le Spargendar biCos a tradna
savoredzenen le bakrenca the gurumnenca avri
andral o chramos. Olenge, save vatinenas o love,
previsarda o skaminda a rozchida o love.

16 QOlenge, save bikenkerenas le holuben,
phenda: “LiidZan kada adarik het! Ma keren
mire Dadeskere kherestar placos!”

17 Leskere ucenikenge avla pre godi, hoj hin
pisimen: “O kamiben vas tiro kher andre mande
labol sar jag.”

18 Akor leske o Zidi phende: “Sikav amenge
varesavo zazrakos, hoj te dZzanas, hoj tut hin
autorita kada te kerel.” 5

19 0 JeZi$ lenge odphenda: “Chiven tele kada
chramos a tel o trin dZives les pale achavava.”

20 Akor phende o Zidi: “Saranda the Sov (46)
bers achavenas kada chramos a tu les aChaveha
tel o trin dzives?”

21 Ale ov oda vakerelas pal o chramos peskere
teloskero.

22 Sar imar ustila andral o meriben, o ucenika
peske leperde, hoj oda phenda, a pacandile
andro PisiSagos the leskere laveske.

23 Sar sas andro Jeruzalem pro Inepos Patradi,
but pacandile andre leskero nav, bo dikhenas o
zazraki, save kerelas.

24 Ale o JeZi$ na dopacalas lenge, bo dZanelas
savore manusen.

25 Na kampelas leske, hoj vareko te svedcinel
leske pal o manus, bo ov korkoro dzanelas, so
hin le manuses andro jilo.

3

O JeZis the o Nikodem
1Sas jekh Farizejis, savo pes vi¢inelas Nikodem
a sas angluno manus maskar o Zidi.



JAN 3:2 viii JAN 3:12

2 Qv avla raci ko JeZi$ a phenda leske: “Rabbi,
dzanas, hoj avlal le Devlestar sar ucitelis, bo
niko nasti kerel ajse zazraki, sar tu keres, te leha
na ulahas o Del.”

3 0 JeZi§ leske odphenda: “Cafes, Cales
phenav tuke: Oda, ko na ulola (pes na naro-
dzinela) pale, nasti dikhel o kraliSagos le De-
vleskero.”

4 0 Nikodem phenda: “Sar Saj ulol manus, te
hino imar phuro? Ci $aj dZal dujtovar peskera
dake andro per, hoj te ulol?”

5 0 JeZi$ odphenda: “Caces, Caes phenav
tuke, hoj te vareko na ulola andral o pani the
andral o Duchos, nasti dZzal andre le Devleskero
kraliSagos.

6 So ulila andral o telos, hin o telos, a so ulila
andral o Duchos, hin o duchos.

7Ma Cudalin tut, hoj tuke phendom: ‘MuSinen
te ulol pale’

8 E balvaj phurdel, kaj kamel, Sunes la, ale na
dzanes, khatar avel a kaj dzal. Avke oda hin the
sakoneha, ko ulila andral o Duchos.”

9 0 Nikodem lestar phucla: “Sar pes oda 3aj
achel?”

10 O JeZziS odphenda: “Se tu sal ucitelis andro
Izrael a kada na dzanes?

11 Cales, Caces phenav tuke, hoj so dZanas,
phenas a oda, so dikhlam vakeras avri, no tumen
na prilen amaro svedectvo.

12 Te tumenge vakerav pal o veci andre kada
svetos a na pacan, sar palis pacana, te tumenge
vakerava o veci pal o nebos?



JAN 3:13 ix JAN 3:24

13 Niko na gela upre andro nebos, ¢a oda,

ko avla tele andral o nebos, o Chavo le
Manuseskero.

14 Avke, sar o MojZi§ pre puSta hazdna upre
le sapes, musinel te el upre hazdlo o Chavo le
Manuseskero,

15 hoj sakones, ko pacal andre leste, te el o
vecno dzivipen.

16 Bo o Del avke kamelas o svetos, hoj peskere
jekhore Chas difia, hoj niko, ko pacal andre leste,
te na merel, ale te el les o vecno dzivipen.

17Bo o Del na bi¢chada pro svetos peskere Chas,
hoj te odsudzinel o svetos, ale hoj les te spasinel.

18 Oda, ko pacal andre leste, na ela odsudzi-
men. Ale oda, ko na pacal, imar hino odsudzi-
men, bo na pacandila andro nav le Devleskere
jekhore Chaskero.

19 Kada hin oda sudos, hoj o svetlos avla pre
phuv, ale o nipi buter kamenas o kalipen sar o
svetlos, bo lengere skutki sas nalache.

20 Niko, ko kerel nalac¢he veci, nasti avri achel
o svetlos a na dzal andro svetlos, hoj te na dichol,

so kerel. 5 - 5
21 Ale oda, ko dzivel andro ¢acipen, dZal andro

svetlos, hoj pes te sikavel, hoj oda so kerel, hin
kerdo prekal o Del.”

Le Janoskero svedectvo pal o JeZis
22 Palis avla o JeZi$ peskere ucenikenca andre
Judsko phuv. Ode lenca achila a bolelas.
23 A the o Jan bolelas andro Ainon, pa$ o Salem,
bo ode sas but pani a avenas pes ode te bolel.
24 0 Jan mek na sas phandlo andre bertena.

25 Varesave le Janoskere ucenika pes vesekedi-

nenas jekhe Zidoha pal o ZuZaripen andro Za-

konos. _
26 Avle ko Jan a phende leske: “Rabbi, oda,

savo sas tuha pal o Jordan a pal savo tu dinal
svedectvo, bolel a savore dZan ke leste.”

270 Jan odphenda: “O manu$ peske nasti lel
ni¢ korkoro, te leske oda na ela dino andral o

nebos. _ 5 . .
28 Tumen korkore san mire S$vedki, hoj

phendom: ‘Me na som o Kristus, ale som bichado
anglal leste.’

29 E terni hinli le terneskeri. Le terneskero pri-
jatelis, savo aChel paSes a Sunel, igen radisalol le
terneskere hangoske. Kada miro radiSagos hin
akana pherdo.

30 Ov musinel te barol a me te ciknol.

O Chavo avel upral

310da, ko avel upral, hino upral savorende. Ko
hino pal e phuv, hino pal e phuv a vakerel pal
0 veci, so pes kerel pre phuv; ale oda, ko avel
andral o nnebos, hino upral savorende.

32 Vakerel pal oda, so dikhla a Sunda, ale niko
na prilel leskero svedectvo.

33 0da, ko prilel leskere lava, sikavel, hoj o Del
hino cacCipnaskero.

34 Bo oda, kas o Del bi¢chada, vakerel o lava
le Devleskere, bo o Del leske del le Duchos bi e
mira.

35 0 Dad kamel le Chas a diria savoro andre
leskere vasta.

36 Oda, ko pacal andro Chavo, oles hin o
velno dZivipen, ale oda, ko na prilel le Chas, na

dikhela o dzivipen, ale achel pre leste e choli le
Devleskeri.”

4

O JeZis a e Samaritanka

1 Sar pes dodZanla o Jezi$, hoj o Farizeja pes
doSunde pal leste, hoj dochudel a bolel buter
ucCeniken sar o Jan,

2 choc o JeZiS korkoro na bolelas, ale leskere
ucCenika,

3 omukla e Judsko phuv a gela pale andre
Galileja.

4 MuSinda te dZal prekal e Samarija.

5 Avke avla andre Samarija andro foros Sichar,
so sas paSes paS odi mala, so dina o Jakob
peskere Chaske le Jozefoske.

6 Ode sas e chanig le Jakoboskeri. O Jezi§ sas
strapimen le dromestar, avke peske besla pas e
chanig. Sas vaj desuduj (12) ori* pro dilos.

7 Akor avla jekh dZuvli andral e Samarija te
cirdel o pani. O JeZiS lake phenda: “De man te
pijel!”

8 Bo leskere uceniika gele andro foros te cinel
te chal.

9 Akor leske odi Samaritanka phenda: “Tu sal
Zidos a me som Samaritanka. Sar 3aj mandar
manges te pijel pani?” Bo o Zidi na vakeren le
Samaritanenca.

10 O JeziS lake odphenda: “Te dZanlalas, savo
daros del o Del a ko hin oda, savo tuke phenel:

* a6 Grekengeri ¢hib: Sov ori

‘De man te pijel, manglalas les a ov tut dinahas
0 dZido pani.”

11 E dZuvli leske phenda: “Rajeja, se nane tut
ani dzbanos a e chanig hini bari. Akor, khatar
leha o dzido pani?

12 S0, sal tu bareder sar amaro dad o Jakob,
savo amenge dina e chanig? Se ov korkoro
andral pijelas, the leskere chave the leskere
dzvirini.”

13 0 JeziS lake odphenda: “Sako, ko pijela kale
panestar, ela pale smedno,

14 ale ko pijela ole parestar, so les me dava,
oles na smedzinela Soha (ilikda). Ale o pani, so
les me dava, aChela andre leste sar e chanig, so
dela o vecno dzZivipen.”

15 E dZuvli leske odphenda: “Rajeja, de man
ole pariestar, hoj man te na smedzinel a te na
phirav kade paneske.”

16 Ov lake phenda: “Dza, viCin tire romes a av
kade!”

17 E dzuvli odphenda: “Nane man rom.” Ov
phenda: “MiStes phendal, hoj tut nane rom,

18 ho sas tut pandZ roma a oda, kaha sal akana,
nane tiro rom. Ada phendal ¢aco.”

19 Akor oj phenda: “Rajeja, dikhav, hoj sal
prorokos.

20 Amare dada laSarenas le Devles pre kada
verchos a tumen phenen, hoj andro Jeruzalem
hin o than, kaj les kampel te laSarel.”

21 O Jezi§ lake odphenda: “Pafa mange,
dZuvlije: Avel e ora, hoj na laSarena le Devles
ani pre kada verchos ani andro Jeruzalem.

22 Tumen laSaren oles, saves na prindZaren.
Ale amen laSaras oles, so prindZaras, bo o
spasenje avel le Zidendar.

23 Ale avel e ora a imar hini akana, hoj ola,
save Caces laSaren le Dades, les laSarena andro
Duchos the andro CaCipen. Bo o Dad rodel ajsen,
save les avke laSaren.

24 O Del hino Duchos a ola, save les laSaren,
musinen les te laSarel andro Duchos the andro
calipen.”

25 E dZuvli leske phenda: “DZanav, hoj avela o
MesijasSis, savo pes viCinel Kristus. Sar ov avela,
phenela amenge savoro.”

26 O Jezi§ odphenda: “Me som, savo tuha

vakerav.”
27 Androda avle leskere uceriika a cudalinenas
pes, hoj vakerelas la dzuvlaha. Ale niko lake

na phenda: “So rodes?” Abo leske: “Soske laha
vakeres?”

28 Akor mukla e dZuvli peskero dzbanos, gela
andro foros a phenda ode le nipenge:

29 “Aven, dikhen le manuSes, savo mange

phenda savoro, so kerdom! Ci nane ov o

Kristus?”
30 Gele avri andral o foros a avle ke leste.
31 Androda les mangenas leskere ucenika:

“Rabbi, cha!”

32 Ale ov phenda: “Man hin te chal chaben, pal
savo tumen na dZanen.”

33 Akor phenenas o ucenika jekh avreske: “So,
anda leske vareko te chal?”

34 Ale o JeziS lenge odphenda: “Miro chaben

hin oda, hoj te kerav e vola oleskeri, savo man
bichada, a te dokerav leskeri buci.

35 Ci tumen na phenen, hoj mek $tar ¢hon a
avela e Zatva? Phenav tumenge, hazden tumare
jakha a dikhen pro mali: Imar hine parne - del
pes te skidel!

36 Oda, ko skidel upre, imar lel o pociniiben a
skidel o ulipen pro vecno dzZivipen. Hoj oda,
ko sadzinda, jekhetane te radisalon oleha, ko
skidna upre.

37 Bo oda lav, so vakeren o nipi, hin ¢acipen:
‘Jekh sadzinel a aver skidel upre.’

38 Me tumen bichadom te skidel upre oda, pre
soste tumen buci na kerdan. Aver kerenas a
tumen hin lengera bucatar chasna.”

39 But Samaritana andral oda foros pacCandile
andro JeZi§ prekal odi dzuvli, bo oj vakerelas:
“Phenda mange avri savoro, so keravas.”

40 Sar ke leste avle o Samaritana, mangenas les,
hoj te achel ke lende. Achila ode duj dzZives.

41 Mek buter dZene pacandile, sar Sunde
leskero lav

42 3 phenenas la dZzuvlake: “Amen imar pacas
na Ca vas oda, so tu phendal, bo the korkore
Sundam a dZanas, hoj ov hino Caces o Spasitelis
le svetoskero.”

Sastarel le uradriikoskere chas

43 Pal ola duj dZivesa odgela odarik andre
Galileja.

44 0 JeZiS korkoro phenda, hoj le prorokos nane
paciv ode, kaj barila avri.

45 Avke avla o Jezi§ andre Galileja. O manuSa
andral e Galileja les priile, bo the on sas pre
Patradi andro Jeruzalem a dikhle sa, so kerelas.

46 Avke o JeZi$ avla pale andre Galilejsko Kana,
kaj Cerinda o pani pre mol. Ode sas jekh
kraliskero uradnikos a sas les nasvalo Chavo
andro Kafarnaum.

47Sar ov Sunda, hoj o Jezi$ avla andral e Judsko
andre Galileja, gela ke leste a mangla les, hoj te
avel te sastarel leskere ¢has, bo ovimar merelas.

48 O JeZiS leske phenda: “Te na dikhlanas divi
the zazraki, na pacandilanas.”

49 O uradnikos odphenda: “Rajeja, av manca,
medik na merel miro ¢havo.”

50 O JezZiS leske phenda: “Dza, tiro Chavo
dzivel.” Ov paCandila le laveske, so leske phenda
o0 Jezis, a gela.

51Le dromeha arakhle pes leha leskere sluhi a
phende leske: “Tiro chavo dZivel.”

52 Phucla lendar pre ora, kana leske sas feder.

Odphende: “IdZ, jekh oratart les e horucka
omukla.”

53 Akor prindZarda o dad, hoj oda sas andre
odi ora, sar leske o JeZiS phenda: “Tiro ¢havo
dzivel.” A pacCandila ov, the calo leskero kher.

>4 Kada sas imar dujto zazrakos, so kerda
o JeZi§, sar avla andral e Judsko phuv andre
Galileja.

)

Sastarel jekhe nasvales pas e Bethesda
1 Palis o Jezi§ gela andro Jeruzalem pro
Zidoviko inepos.

T a:52 Grekengeri chib: efta orendar

2 Andro Jeruzalem pa$ e Bakrengeri brana sas

patii, so o Zidi vi¢inen Bethesda. Sas ode pandZ
pristreski, so sas kerde pro slupi.

3 Andre ola thana paSlonas igen but nasvale —
kore, bange the kaliki. [UZarenas, medik pes na
Chalavela o pani.

4 Bo o Zidi pacanas, hoj le Rajeskero
anjelos avelas pal varesavo Casos andro pani
a Chalavelas le panieha a ko pes akor eSebno
chudelas le panestar, sastolas avri andral savore
nasvalibena, so les sas.]

> A sas ode varesavo manus, savo sas tranda
the ochto (38) bers nasvalo.

6 Sar les dikhla o JeZi$ te paSlol a prindZarda,
hoj imar hino but nasvalo, phenda leske: “Kames
te sastol avri?”

7 0 nasvalo manus$ leske odphenda: “Rajeja,
nane ajso manus, savo man ligendahas andro
pani akor, sar pes Chalavel. A medik me dodZav,
imar aver dzal anglal ma.”

8 Akor leske o JeZiS§ phenda: “Usti, le tiro hados
a dza!”

9 Oda manu$ takoj sastila avri, ila peskero
hados a phirelas. Oda pes achila pro Sabbat
(sombatone).

10 Vasoda o Zidi phende oleske, savo sas
sastardo: “O Sabbat hin, nasti lidZas o hados!”

11 Ov lenge odphenda: “Oda, ko man sastarda,
phenda mange: ‘Le tiro hados a dza!’ ”

12 Avke lestar phucle: “Ko hin oda manus, so
tuke phenda: ‘Le tiro hados a dza?’ ”

13 Ale oda manus$, savo sastila avri, na
dZanelas ko oda hin, bo o JeZzi§S odgela dureder
pasal ola nipi, save pes ode zgele.

14 Palis les arakhla o JeZi§ andro chramos a
phenda leske: “Dikh, sastilal avri, imar buter
ma ker o bini, hoj pes tuke te na achel vareso
goreder!”

15 0da manus$ gela het a phenda le Zidenge:
“O JeziS man sastarda.”

16 Va3oda dZzanas o Zidi pro JeZi$, bo kerda oda
pro Sabbat.

17 0 JeziS lenge odphenda: “Miro Dad furt
kerel, vaSoda the me kerav.”

18 Va§ oda lav les o Zidi_mek buter kamenas
te murdarel, na ¢a hoj o Sabbat na dolikerel,

ale mek the le Devles viCinel Dado a kerel pestar
jekh le Dadeha.

Le JeZisoskeri autorita

19 Avke lenge o JeZi§ odphenda: “Caces, Caces
tumenge phenav, o Chavo nasti kerel 11i¢ korkoro
pestar, Ca oda, so dikhel te kerel peskere Dades.
Avke sar kerel o Dad, kerel the o Chavo.

20 Bo o Dad rado dikhel le Chas a sikavel leske
savoro, so ov kerel. A sikavela leske mek bareder
veci sar kala, hoj pes tumen te ¢udalinen.

21 Bo sar o Dad ustavel le mulen a obdzidarel
len, avke the o Chavo, kas kamel, obdzidarel.

22 Bo o Dad na sudzinel niikas, ale savoro sudos
dina le Chaske,

23 hoj savore te den paciv le Chas, avke sar den

paciv le Dades. Ko na del paciv le Chas, na del
paciv le Dades, savo les bichada.

24 Caces, ¢ates phenav tumenge, hoj hin ve¢no
dzivipen oles, ko Sunel miro lav a pacal oleske,
ko man bichada. Na dzala pro sudos, ale pregela
andral o meriben andro dzivipen.

25 CacCes, CaCes phenav tumenge, hoj avela e
ora a imar hini ade, sar o mule Sunena o hangos
le Devleskere Chaskero a ola, save les $unena,
dzivena.

26 Bo sar hin le Dades o dZivipen andre peste,
avke difia the le Chaske, hoj les te el o dZivipen
andre peste.

27 Dinla les pravos te sudzinel, bo hino o Chavo
le ManusSeskero.

28 Ma Cudalinen pes oleske, bo avel e ora sar
savore, save hine andro hrobi, Sunena leskero
hangos

29 a ola, save misStes kerenas, ustena andral
0o meriben a dZivena, ale ola, save namistes
kerenas, uStena a avena odsudzimen.

30 Me nasti kerav ni¢ korkoro mandar. Sudzi-
nav avke, sar Sunav le Dadestar a miro sudos
hino Cacipnaskero, bo na rodav miri vola, ale e
vola Oleskeri, savo man bichada.”

O svedectvo pal o JeZis
31 “Te me vakerav korkoro pal mande, miro
svedectvo nane Cacipnaskero.

32 Aver svedcinel pal ma a dZanav, hoj oda, so
vakerel hin Cacipen.

33 Tumen bichadan manuSen ko Jan a ov dinia
CaCipnaskero svedectvo.

34 No me na prilav o svedectvo le manuSestar,
ale kada phenav vaSoda, hoj te aven spasimen.

35 Qv sas e momeli, so labolas the svicinelas,
a tumen kamlan sikra te radisalol andre leskero
svetlos.

36 No man hin bareder svedectvo sar le Jan.

Bo o skutki, save mange difla te kerel o Dad,
me kerav. Ola skutki sved¢inen, hoj man o Dad
bichada.

37 The o Dad, savo man bi¢chada, korkoro dina
pal ma svedectvo. Tumen Soha na Sundan
leskero hangos ani na dikhlan leskero muj.

38 A leskero lav na achel andre tumende, bo na
pacan oleske, kas ov bichada.

39 Roden andro PisiSagi, bo gondolinen tu-
menge, hoj andre tumen hin o ve¢no dZivipen
a ipen oda svedcinel pal mande.

40 Ale na kamen te avel paS ma, hoj tumen te
el o vecno dzivipen.

41 0 aSariben le nipendar na prilav,

42 ale prindZarav tumen, hoj andre tumare jile

le Devles na kamen. _
43 Me avlom andro nav mire Dadeskero a na
prilen man, ale te avlahas vareko aver andre

peskero nav, oles priilanas.
44 Sar Saj tumen pacan, te jekh avrestar rado
prilen o asSariben, ale o aSariben le jekhore

Devlestar na roden? _
45 Ma gondolinen tumenge, hoj me pre tu-

mende vakerava le Dadeske. O MojZi$, pre savo
pes tumen zmuken, ov pre tumende vakerela
avri.

46 Bo te paCandilanas le MojZiSoske,
paCandilanas the mange, bo ov pisinelas pal
mande.

47 Ale te na pacan oleske, so ov pisinda, sar
pacana oleske, so me vakerav?”

6

Calarel but manusen

1 Palis pregela o Galilejsko Moros, so the pes
viCinel Tiberijadsko Moros.

2 A dZanas pal leste igen but nipi, bo dikhle
leskere zazraki, sar sastarelas le nasvalen.

3 0 Jezis gela pro verchos peskere ucenikenca
a ode peske besla.

4 0 inepos le Zidengero, e Patradi, sas pases.

> Sar hazdna o Jezi$ o jakha a dikhla, hoj aven
ke leste igen but nipi, phenda le Filiposke: “Kaj
cinaha o maro, hoj kala nipi te chan?”

6 Ale oda phenda, hoj les te probalinel avri
(skusinel avri), bo dZanelas, so kerela.

70 Filip leske phenda: “O maro va$ o duj Sel
(200) denara na ela len dos, hoj sako lendar c¢a
sikra te chudel.”

8 Jekh leskere uceniikendar, o Andrej, o phral
le Simonoskero Peteriskero, leske phenda:

9 “Hin ade jekh c¢havoro, saves hin pandz
jaCmene mare the duj ribi. Ale so oda hin prekal
kajci dZene?”

10 O JeZiS phenda: “Phenen le nipenge, hoj
peske te beSen.” A pre oda than sas but Car. Akor
peske beSle o mursa a sas vaj pandz ezera (5 000).

11 O Jezi$ ila o mare, palikerda a rozdelas le
uCenikenge a o ucenika olenge, save beSenas.
Avke kerda the le ribenca, a savoren sas ajci keci
kamenas.

12 Sar imar Ccalile, phenda peskere
uCenikenge: “Skiden upre, so achila, hoj nic
te na musalol!”

13 Avke skidle upre deSuduj (12) pherde
koSara, so achile ole pandZ jaCmene marendar,
so chanas.

14 Sar dikhle o nipi oda zazrakos, so o JeZi$
kerda, phenenas: “Ov hino ¢aces oda Prorokos,
so majinda te avel pro svetos.”

15 Sar o JeZiS avla pre oda, hoj les kamen te lel
a nasilu lestar kamen te kerel kralis, gela pale
korkoro pro verchos.

O Raj phirel pal o moros

16 Sar zaracila, gele leskere ucenika pa$ o
moros.

17 Gele andre lodka a dZanas pre aver sera le
moroskeri andro Kafarnaum. Imar sas rat a o
JeZis mek na avla pale ke lende.

18 0 moros pes upre hazdelas, bo phurdelas
zorali balvaj.

19 Sar odgele la lodkaha vaj pandZ abo Sov
kilometri, dikhle le JeZi$ te phirel pal o moros.
Ov avla paSes ke lende a daranas pes.

20 Phenda lenge: “Me som, ma daran tumen!”

21 Akor les ile andre lodka a e lodka sas takoj
pre oda than, kaj kamle te dZal.

O JeZis — o maro le dZivipnaskero

22 O nipi, save achenas pre aver sera le mo-
roskeri, dZanenas, hoj ode sas Ca odi jekh lodka,
andre savi gele leskere uCenika het. DZanenas
the oda, hoj o JeziS na gela jekhetane peskere
uCenikenca andre lodka, ale hoj o ucenika
odgele korkore.

23 Ale avle aver lodki andral e Tiberijada pas
oda than, kaj chanas o maro, akor sar o Raj
palikerda.

24 No pre aver dzZives, sar dikhle ola nipi, hoj
ode nane o Jezi$ ani leskere uCenika, gele andre
ola lodki, so avle andral e Tiberijada. Avke avle
andro Kafarnaum te rodel le JeZis.

25 A sar les arakhle pre aver sera le moroske,
phende leske: “Rabbi, kana ade avlal?”

26 0 Jezi§ lenge odphenda: “Cafes, CaCes
phenav tumenge: Tumen man na roden vas
oda, hoj dikhlan o zazraki, ale hoj chalan ole
marendar a Calilan.

27 Ma keren buci va$ o chaben, so naSlola, ale
vas$ o chaben, so achela andro veCno dZivipen a
so tumen o Chavo le Manuseskero dela, bo pre
leste thoda o Del o Dad peskeri pecat.”

28 Akor leske phende: “So kampel te kerel, hoj

te keras o skutki le Devleskere?”
29 O Jezi§ lenge odphenda: “O Del kamel

oda skutkos: hoj te pacan andre Oda, kas ov
bichada.”

30 Akor leske phende: “Savo znamenije kereha,
hoj te dikhas a te pacas tuke? So kereha?

31 Amare dada chanas e manna pre pusta, avke
sar hin pisimen: ‘Diria len te chal o maro andral
0 nebos.” ”

32 Pre ada lenge o Jezi$ phenda: “Caces, CaCes
phenav tumenge, hoj na o Mojzi$ tumen dina o

maro andral o niebos, ale miro Dad tumen del o
¢aCo maro andral o nebos.

33 Bo le Devleskero maro hin oda, ko avel tele
andral o nebos a del le svetos dZivipen.”

34 Akor leske phende: “Rajeja, de amen furt
oda maro.”

35 0 JeZiS odphenda: “Me som oda maro, so
del o dZivipen, ko avela ke mande, na ela Soha
(nikda) bokhalo, a ko andre mande pacal, Soha
na ela smedno.

36 Ale phendom tumenge, choc man imar
dikhlan, the avke na pacan.

37Savore, saven mange del o Dad, avena ke ma
a oles, ko avela ke ma, Soha na odtradava.

38 Bo na avlom tele andral o riebos, hoj te kerav
miri vola, ale a vola oleskeri, ko man bi¢hada.

39 Oda, ko man bichada, kamel, hoj te na
naSavav nikas olendar, so man dina. Ale kamel,
hoj len savoren te uStavav andral o meriben
andro posledno dZives.

40 E vola mire Dadeskeri hini, hoj sako, ko
dikhel le Chas a pacal andre leste, te chudel
o vectno dzivipen. A me les uStavava andro
posledno dzZives.”

410 Zidi pre leste reptinenas, bo phenda: “Me
som oda maro, so avla tele andral o nebos.”
42 A phenenas: “Ci nane kada o JeZiS, o chavo le

Jozefoskero? Ci na prindZaras leskere dades the
da? Sar Saj phenel: ‘Avlom tele andral o nnebos?’

43 Akor lenge o Jezi§ odphenda: “Ma dudrinen
maskar tumende!

44 Niko nasti avel ke mande, te les na pri-
cirdnahas o Dad, savo man bichada. A me les
uStavava andro posledno dzives.

45 Andro Proroka hin pisimen: ‘Savore ena
sikade le Devlestar’ Avke sako, ko Sunda le
Dadestar a siklila lestar, avel ke mande.

46 Niko na dikhla le Dades, ¢a oda, ko hino le
Devlestar - ov le Dades dikhla.

47 Cacles, CaCes phenav tumenge: Oles hin o
vecno dZivipen, ko andre mande pacal.

48 Me som o maro le dZivipnaskero.

49 Tumare dada chanas e manna pre pusta, ale
mule.

50 Ale kada hin oda maro, so avel tele andral o
nebos, a manus, savo chala lestar, na merela.

51 Me som oda dZido maro, so avla tele andral
o nnebos. Te vareko chala ole marestar, dzivela
furt. O maro, so me dava, hin miro telos, so dava
va$ o dZivipen le svetoske.”

52 Akor pes o Zidi vesekedinenas maskar peste
a phenenas: “Sar amenge kada Saj del te chal
peskero telos?”

53 0 JeZi$ lenge phenda: “Caces, ¢aces phenav
tumenge, hoj te na chana o telos le Chaskero le
ManuSeskero a te na pijena leskero rat, na ela
tumen o dzivipen andre peste.

>4 Ko chal miro telos a pijel miro rat, oles
hin veCno dzivipen a me les uStavava andro
posledno dzZives.

55> Bo miro telos hin oda ¢aco chaben a miro
rat CacCo pijiben.

56 Oda, ko chal miro telos a pijel miro rat, achel
andre ma a me andre leste.

57 Avke, sar man bichada o dZido Dad a sar me
dZivav le Dadestar, avke the oda, ko man chala,
dZivela mandar.

38 Kada hin oda maro, so avla tele andral o

nebos; na avke sar tumare dada chanas e manna
a mule. Oda, ko chala kada maro, dzZivela pro

furt.”
59 Kada phenda, sar len sikavelas andre sina-
goga andro Kafarnaum.

But uceriika oddZan le Rajestar
60 Sar leskere ucenika oda Sunde, but lendar
phende: “Kala hine zorale lava! Ko len $aj
Sunel?”
61 Ale o JeZi§ dZanelas, hoj leskere ucenika
pre leste dudrinen, vasoda lenge phenda: “Kada
marel tele tumaro pacaben?

62 A so akor, te dikhlanas le Chas le
ManusSeskeres te dzal upre ode, kaj sas angloda?

63 O Duchos hin, savo obdzZidarel; Ile
manuseskeri zor nane pre nisoste. O lava,
so tumenge me vakerdom, hine Duchos the
dzZivipen.

64 Ale maSkar tumende hin ajse, save na
patan.” Bo o JeZi§ imar eSebnovarestar
(persovarestar) dZanelas, save na pacan a ko les
zradzinela.

65 A phenda: “VaSoda tumenge phendom, hoj
niko nasti avel ke ma, te leske oda na ela dino
mire Dadestar.”

66 Akorestar odgele but leskere ucenika het a
na phirenas imar leha.

67 Avke o JeZiS phenda le deSudujenge: “So,
the tumen kamen te dZal het?”

68 O Simon Peter leske odphenda: “Rajeja, ke
kaste dzaha? Se tut hin o lava, so den o vecno
dZivipen,

69 a amen pacandilam a prindZardam, hoj tu
sal oda Sentno le Devleskero.”

70 O Jezi$§ lenge odphenda: “Ci me mange na
kidiiom avri tumen le deSudujen? Ale jekh
tumendar hin o beng.”

71 Oda phenda pal o Juda$, saveske sas dad
o Simon ISkarijotsko. Bo ov sas jekh le
deSudujendar, savo les palis zradzinda.

7

O JeZis pro Inepos le Stankengero

1 Palis phirelas o Jezi§ pal e Galileja. Na
kamelas te phirel pal e Judsko, bo o Zidi les
kamenas te murdarel.

2 Sas paSes le Zidengero inepos, o Inepos le
Stankengero.

3 Akor leske leskere phrala phende: “Dza
adarik het andre Judsko, hoj the tire ucenika te
dikhen o skutki, so keres.

4 Bo niko, ko kamel pes te sikavel anglo nipi,
na kerel ni¢ pocoral. Te keres kajse veci, sikav

tut le svetoske.” 5
5Bo ani leskere phrala andre leste na pacanas.

6 Akor lenge o JeZi§ phenda: “Miro ¢asos mek
na avla, ale tumaro ¢asos hino ade furt.

7 Pre tumende o svetos na dZal, ale man nasti
avri achel, bo me pre leste phenav avri, hoj

namisStes kerel.

8 Tumen dZan andro Jeruzalem pro inepos. Me
na dzav pre kada inepos, bo mek na avla miri

ora.”
9 Kada lenge phenda a achila andre Galileja.

10 Ale sar odgele leskere phrala pro inepos,
odgela the ov — no na avke, hoj les te dichol, ale
pocoral.

11 0 Zidi les rodenas pro inepos a phenenas:
“Kaj hino koda?”

12 A maSkar o nipi pes pal leste but vakerelas.
Jekh vakerenas, hoj hino lacho, a aver vakere-
nas, hoj cirdel le nipen pal peste le klamiSagoha.

13 Ale niiko pal leste na vakerelas anglal o nipi,

bo daranas pes le Zidendar.

O JeZis sikavel andro chramos
14 Sar imar pregela jepas inepos, odgela o JeZi$
upre andro chramos a sikavelas.
15 Akor pes o Zidi ¢udalinenas a phenenas:
“Khatar dZanel le Devleskero Lav, te na siklila?”
16 O JeziS lenge odphenda: “Miro sikaviben
nane mandar, ale Olestar, ko man bichada.
17 Te vareko kamel te kerel le Devleskeri vola,
dZanela, ¢i hin oda sikaviben le Devlestar, abo ¢i

me Korkoro mandar vakerav. .
18 Oda, ko vakerel korkoro pestar, rodel peskeri

slava. Ale oda, ko rodel e slava oleske, savo les
bichada, vakerel o Calipen a nane andre leste
klamiSagos.

19 Ci na dina tumenge o MojZi§ o Zakonos? A
niko tumendar na dolikerel o Zakonos. Soske

man kamen te murdarel?” )
20 O nipi odphende: “Demonos andre tu hin.

Ko tut kamel te murdarel?”

210 JeziS odphenda: “Jekh zazrakos kerdom a
savore tumen oleske ¢udalinen.

22 0 Mojzi§ tumen dinia o obchindipen (e
obriezka), vasoda tumen obchinen le manuses
pro Sabbat (sombatone) — choc o obChindipen
nane lestar, ale le dadendar.

23 Te o murs$ prilel o ob¢hindipen pro Sabbat,
hoj pes te dolikerel le MojziSoskero Zakonos,
akor soske pre mande chan choli, hoj sastardom

pro Sabbat cale manuses?

24 Ma sudzinen pal oda, sar pes dichol avral,
ale sudzinen o CaCipnaskero sudos.”

25 Akor phende varesave Jeruzalemcana: “Ci
oda nane ov, saves kamen te murdarel?

26 A dikh, bi e dar vakerel a ni¢ leske na
phenen. So, ¢aCes prindZzarde o anglune mursa,
hoj ov hin o Kristus?

27Se pal kada dZanas khatar hino, ale sar avela
o Kristus, pal leste na dZanela niko, khatar hino.”

28 Akor sikavelas o JeZi§ andro chramos a
zvifinda: “Tumen man prindZaren a dZanen the
khatar som. No me na avlom korkoro mandar,
ale oda, ko man bi¢hada, hino c¢aco, ale oles
tumen na prindZaren.

29 Me les prindZarav, bo som lestar a ov man
bichada.”

30 Akor les kamenas te zachudel, ale niiko pre
leste na thoda o vasta, bo mek na avla leskeri

ora.

31 But dZene ole nipendar andre leste
pacandile a phende: “Te avela o Kristus, Ci
kerela buter zazraki, sar ov kerda?”

O Farizeja kamen te zalel le JeZis

32 Ale sar Sunde o Farizeja le nipen, hoj peske
pal leste vakeren kajse veci, bichade on the o
nekbareder raSaja le sluhen, hoj les te zalen.

33 Akor lenge o JeZiS phenda: “Imar nabut
Casos som tumenca a palis dZava ke oda, ko man
bi¢hada.

34 Rodena man, ale na arakhena, a ode, kaj me
som, tumen nasti aven.”

35 Akor peske o Zidi phende: “Kaj dZala, hoj
les amen na arakhaha? Ci so, dzala andre le
Grekengere fori, kaj beSen amare manusa, hoj
te sikavel le Greken?

36 So hin oda, so phenda: ‘Rodena man a na
arakhena a ode, kaj me som, tumen nasti aven?’
»

Pal o dZido parii

37 Pre posledno baro dzives andro inepos
achelas o JeZi§ a zvi¢inda: “Te hin vareko
smedno, mi avel ke mande a mi pijel!

38 Andral oda manu$, ko pacal andre ma,
avena avri o prudi le dZzide paneha, avke sar
phenel le Devleskero Lav!”

39 Ale ada phenda pal o Sentno Duchos, saves
chudena ola, save andre leste paCana. Na sas
mek dino o Sentno Duchos, bo mek o JeziS na sas
ilo upre andre slava.

Vesekedinen pes pal o JeZis
40 Varesave dZene ole nipendar, save Sunde

oda lav, phenenas: “Ov hino CaCes oda Pro-
rokos.”

41 Aver phenenas: “Ov hin o Kristus.” Ale
aver phenenas: “Sar Saj avel o Kristus andral e
Galileja?

42 Ci na phenel le Devleskero Lav, hoj o Kristus
avela le Davidoskere potomstvostar, andral o
foros Betlehem, kaj beSelas o David?”

43 Avke o0 nipi pes angle leste vesekedinenas.

44Varesave dZene lendar les kamle te zalel, ale
niko pre leste na thoda o vasta.

45 0 sluhi avle pale ko nekbareder raSaja the
ko Farizeja a on lenge phende: “Soske les na
andan?” 5

46 O sluhi odphende: “Soha (fiikda) niisavo
manus$ na vakerelas avke sar kada manus.”

47 Akor lenge odphende o Farizeja: “So, the

tumen dilinarda? 5
48 Hin vareko maskar o anglune murSa, abo

maskar o Farizeja, ko paCandila andre leste?

49 Na, Ca ola nipi, save na prindZaren o
Zakonos - prekosle hine!”

50 Androda phenda jekh le Farizejendar, o
Nikodem, savo sas angloda pal o Jezis:

51 “Amaro Zakonos na sudzinel le manuses
sigeder, medik les na Sunel avri a na dodzanel

pes, so kerel.”

52 Odphende leske: “So, the tu sal andral e
Galileja? Gen andre le Devleskero Lav a dikheha,
hoj o prorokos na avela andral e Galileja.”

53 A gela sako andre peskero kher.

8

E dzuvli, savi kerda o lubipen
10 JeziS odgela pro Olivovo Verchos.

2 Tosara avla pale andro chramos a savore
manusSa avenas ke leste. Ov peske besla a

sikavelas len. .
3 0 zakonika the o Farizeja ande ke leste jekha

dZuvla, sava arakhle te kerel lubipen, a thode la
te achel maskaral.

4 A phende leske: “Ucitelina, kadi dzuvli sas
arakhli pas oda, sar kerelas lubipen.

> 0 Mojzi§ amenge andro Zakonos prikazinda
te murdarel le barenca kajsa dZuvla - a tu, so pre
oda phenes?”

6 Kada phende vaSoda, hoj les te chuden pro
lav, hoj pre leste palis te vakeren. Ale o JeZiS
bandila tele a pisinelas le angusteha pre phuv.

7Sar lestar na preachenas te phuckerel, ustila
a phenda lenge: “Ko tumendar hino bi o binos,

mi ¢hivel andre late eSebno le bareha.”
8 A pale bandila tele a pisinelas pre phuv.

9 Sar oda on Sunde, jekh pal aver dZanas het,
eSeb (perso) o nekphureder, medik ode na achila
Ca o JeZiS the odi dZuvli, savi aChelas maSkaral.

10 O JeZi$ pale ustila a phenda lake: “Kaj hine
savore? Niko tut na_odsudzinda?”

11 Oj phenda: “Niko, Rajeja!” O Jezi§ lake
phenda: “Ani me tut na odsudzinav: DZa a imar
ma ker buter o bini!”

O JeZis — o svetlos le svetoskero
12 palis ke lende o JeZiS pale prevakerda: “Me
som o svetlos le svetoskero. Oda, ko phirela pal
mande, na phirela andro kalipen, ale ela les o
svetlos le dzivipnaskero.”
13 O Farizeja leske phende: “Tu vakeres ko-
rkoro pal tu; tiro svedectvo nane CaCipnaskero.”

14 O Jezi§ odphenda: “Choc me korkoro pal
mande vakerav, miro svedectvo hin c¢aco, bo
dZzanav, khatar avlom a kaj dZav. Ale tumen na
dZzanen, khatar avav abo kaj dzav.

15 Tumen sudzinen avke sar o nipi, me na
sudzinav nikas.

16 Ale te sudzinav, miro sudos hino
CaCipnaskero, bo na som korkoro, ale o Dad,
savo man bichada, hino manca.

17 Se the andre tumaro Zakonos hin pisimen,
hoj o svedectvo duje manuSengero hino Caco.

18 Me svedCinav korkoro pal mande a
svedCinel pal mande the o Dad, ko man
bichada.”

19 Akor leske phende: “Kaj hino tiro Dad?”
O JeziS odphenda: “Na prindZaren ani man
ani mire Dades. Te prindZardanas man,
prindzardanas the mire Dades.”

20 O Jezi§S vakerda oda, sar sikavelas andro
chramos pas e pokladra, ale niiko pre leste na
thoda o vasta, bo mek na avla leskeri ora.

O vakeriben le napacabnaskere Zidenca

21 Paloda lenge o Jezi$ pale phenda: “Me dzav

het a tumen man rodena a merena andre tumaro
binos. Ode, kaj me dZav, tumen nasti aven.”

22 Akor phenenas o Zidi: “So, kamel pes
korkoro te murdarel, te phenel: ‘Ode, kaj me
dZav, tumen nasti aven’?”

23 0v lenge phenda: “Tumen san telal, me som

upral. Tumen san andral kada svetos, me na
som.

24 VaSoda phendom tumenge, hoj merena an-
dre tumare bini. Bo te na pacana, hoj Me Som,
merena andre tumare bini.”

25 Akor leske phende: “Ko sal tu?” O JeZi$
lenge odphenda: “Me som oda, so furt tumenge
phenavas.

26 Hin man but pal tumende te vakerel a te
sudzinel. Ale oda, ko man bic¢hada, hino c¢aco
a me vakerav le svetoske oda, so Sundom lestar.”

27 No on na achalile, hoj lenge vakerelas pal o
Dad.

28 Avke phenda o JeZiS: “Sar hazdena upre le
Chas le Manuseskeres, akor dZanena, hoj me
som a hoj korkoro mandar na kerav nic, ale
vakerav avke, sar man sikada miro Dad.

29 Oda, ko man bichada, hino manca. Na
mukla man o Dad korkores, bo me furt kerav
oda, so hin leske pre dzeka.”

O Cacipen oslobodzinel

30 Sar oda vakerelas, but dZene andre leste
pacandile.

31 Akor phenda o JeZi$ ole Zidenge, save andre
leste pacCandile: “Te dolikerena miro lav, CacCes
san mire ucenika.

32 PrindZarena o CaCipen a o Calipen tumen
oslobodzinela.”

33 Odphende leske: “Amen sam le Abra-

hamoskere ¢have a Soha (niikda) nikaske na
samas otroka. Sar tu phenes: ‘Avena oslobodz-
imen?’ ” 5

340 JeziS lenge phenda: “Caces, CaCes phenav
tumenge, hoj sako, ko kerel o binos, hino otrokos
le binoske.

35 0 otrokos na achela andro kher furt, ale o
¢havo achela furt.

36 Sar tumen o Chavo oslobodzinela, akor
avena caces slobodne.

37 DZanav, hoj san le Abrahamoskere chave,
ale kamen man te murdarel, bo na kamen te
prilel mire lava.

38 Me vakerav oda, so dikhlom ke miro Dad, a
tumen keren avke, sar Sundan tumare dadestar.”

39 Odphende leske: “Amaro dad hin o Abra-
ham.” O Jezi§ odphenda: “Te ulanas le Abra-
%amoskere ¢have, kerdanas ola veci, so o Abra-

am.

40 Akana man kamen te murdarel, manuses,
savo tumenge vakerelas o CaCipen, so Sunda le
Devlestar. A kada o Abraham na kerda.

41 Tumen keren o skutki tumare dadeskere.”
On phende leske: “Amen na ulilam (pes na
narodzindam) le lubipnastar, amen hin jekh
Dad, o Del.”

42 O JeziS lenge phenda: “Te ulahas o Del
tumaro dad, kamlanas man, bo me avlom le
Devlestar a akana som ade. Bo me na avlom
korkoro mandar, ale ov man bic¢hada.

43 Soske na achalon oleske, so me vakerav?
VaSoda, hoj nasti zlidzan mire lava.

44 Tumaro dad hin o beng a tumen kamen
te kerel o nalache Zadosci tumare dadeskere.
Ov sas vrahos eSebnovarestar (perSovarestar)
a na achila andro Cacipen, bo andre leste nane
nisavo Cacipen. Te klaminel, vakerel oda, so hin
andre leste, bo ov hino klamaris the o dad le
klamiSagoske.

45 Ale mange na pacCan, bo me vakerav o
Calipen.

46 Ko tumendar $aj phenel pre ma, hoj kerdom
varesavo binos? Ale te vakerav o ¢aCipen, soske
mange na pacan?

47 Oda, ko hino le Devlestar, Sunel le De-

vleskere lava. Tumen vasSoda na Sunen, bo na
san le Devlestar.”

O JeZis the o Abraham

48 Akor leske o Zidi odphende: “Ci amen na
phenas miStes, hoj sal Samaritanos a hin andre
tu demonos?”

49 O JeziS§ odphenda: “Andre mande nane
demonos. Me dav paciv mire Dades, ale tumen
man na den paciv.

50 Me na rodav miri slava, ale hin aver, ko ada
rodel prekal ma, a ov hino sudcas.

51 Cales, CaCes phenav tumenge te vareko
dolikerela miro lav, Soha na dikhela o meriben.”

52 Akor leske o Zidi phende: “Akana
prindZzardam, hoj andre tu hin demonos. O
Abraham mula the o proroka mule a tu phenes,
hoj te vareko dolikerela tiro lav, Soha na merela?

33 So sal tu bareder sar amaro dad o Abraham,
savo mula? The o proroka mule. So tutar keres?”

54 O JeZi§ odphenda: “Te man laSarav me
korkoro, miro lasariben na mol ni¢. Miro Dad
hin oda, ko man laSarel — pal kaste tumen
phenen, hoj hino tumaro Del.

55 Tumen les na prindZzardan, ale me les
prindZarav. Te phendomas, hoj les na
prindzarav, ulomas ajso klamaris sar tumen. No
me les prindZarav a dolikerav leskero lav.

56 O Abraham tumaro dad radisalila, hoj
dikhela miro dzives; no dikhla a radisalila.”

57 Akor leske o Zidi phende: “Mek tuke nane
ani penda (50) bers a le Abraham dikhlal?”

58 O Jezi§ phenda: “Cales, CaCes phenav
tumenge, hoj sigeder sar sas o Abraham, Me
Som.”

59 Akor hazdle o bara, hoj andre leste te Chiven,
ale o JeziS pes garuda a gela avri andral o
chramos.

9

O manus, savo sas koro kanastar ulila
1Sar dZalas o JeZiS dikhla jekhe manusSes, savo
sas koro, kanastar ulila (pes narodzinda).

2 A leskere ucenika lestar phucle: “Rabbi, ko
kerda binos, hoj ulila koro? Ov, vaj leskeri daj
the dad?”

30 JeZziS odphenda: “Ani ov na kerda binos ani
leskeri daj the dad. Ale kada pes achila vaSoda,
hoj pes pre leste te sikavel le Devleskeri zor.

4 Me musSinav te kerel o skutki oleskere, savo

man bichada, medik hin o dZives. Avel e rat a
akor nasti kerela niko skutki.

> Medik som pro svetos, som o svetlos le
svetoske.”

6 Sar oda phenda, chungarda pre phuv, kerda
le Slinenca Chik a pomakhla o jakha le koreske.

7 A phenda leske: “DZa, thov (omor) tut andro
pani Siloam” (so hin prethodo: Bichado). Avke
gela a thoda pes, avla pale a dikhelas.



JAN 9:8 XXXVii JAN 9:18

8 Akor phende leskere susedi the ola, save les
angloda dikhenas te Zobrinel: “Ci oda nane ov,
savo beSelas a Zobrinelas?”

9Jekh phenenas: “Oda hin ov.” Aver phenenas:
“Nane, ale dichol sar ov.” Ale ov phenelas: “Oda
som me.”

10 Akor lestar phucle: “Sar tuke phundrile o
jakha?”

11 Ov odphenda: “O manus, savo pes vicinel
Jezis, kerda chik, pomakhla mire jakha a phenda
mange: ‘DZa ko pani Siloam a thov tut!” Avke
gelom, a sar man thodom, chudlom te dikhel.”

12 Akor leske phende: “Kaj hino oda manu§?”
Phenda: “Na dZanav.”

13 palis ligende oles, savo sas koro, ko Farizeja.

14 Oda dzZives, sar kerda o Jezi§ e chik a
phundrada leskere jakha, sas Sabbat (sombat).

15 O Farizeja lestar pale phucle: “Sar chudlal
te dikhel?” Ov lenge phenda: “Thoda Chik pre
mire jakha, thodom (mordom) man a chudlom
te dikhel.”

16 Akor phende varesave Farizeja: “Kada
manu$ nane le Devlestar, bo na dolikerel o
Sabbat!” Aver phenenas: “Sar Saj kerel bino$no
manus$ kajse zazraki?” A vesekedinenas pes
maskar peste.

17 Avke pale phende le koreske: “Tu, so phenes
akana pal leste, sar tuke phundrada o jakha?” Ov
phenda: “Hino prorokos.”

18 0 Zidi na pacanas, hoj sas koro a chudla te
dikhel, medik peske na vic¢inde leskera da the
dades.

19 Avke lendar phucle: “Hin kada tumaro
Chavo? Pal leste phenen, hoj ulila koro? Sar oda,
hoj akana dikhel?”

20 Leskeri daj the o dad lenge odphende:
“DZanas, hoj hin amaro ¢havo a dZanas, hoj
ulila koro,

21 ale sar oda, hoj akana dikhel, na dZanas.
Amen na dzanas, ko phundrada leskere jakha.
Hin leske o berSa, phucen lestar; ov vakerela
korkoro vas peste.”

22 Kada phenda leskeri daj the o dad, bo

daranas pes le Zidendar. Bo o Zidi pes maskar
peste dovakerde, hoj oda, ko pre leste phenela,
hoj hino o Kristus, ela avrichido andral e sina-
goga.

23 VaSoda phenda leskeri daj the dad: “Hin
leske o bersa, lestar phucen.”

24 Akor vifinde o Farizeja dujtovar ole
manuses, savo sas koro, a phende leske: “Vaker
CaCipen anglo Del. Amen dZanas, hoj oda manus
hino binosno.”

25 Ov odphenda: “Ci hino bino$no, me na
dZanav, ale jekh dZanav: Somas koro a akana
dikhav.”

26 Pale leske phende: “So tuke kerda? Sar
phundrada tire jakha?”

27 Odphenda lenge: “Imar tumenge phendom
a na Sundan. Soske oda kamen pale te Sunel?
The tumen kamen te avel leskere ucenika?”

28 On leske rakinenas a phende: “Tu sal

leskero ucenikos, ale amen sam o ucenika le
MojziSoskere!



JAN 9:29 XXXIiX JAN 9:41

29 Amen dZanas, hoj o Del ko Mojzi§ vakerelas,
ale pal kada na dZanas, ani khatar hino.”

30 Ov odphenda: “Ipen oda hin ¢udno, hoj
tumen na dZzanen, khatar hino, ale phundrada
mire jakha.

31 Se amen dZanas, hoj o Del le binoSnen na
Sunel, ale Sunel oles, ko les del paciv a kerel
leskeri vola.

32 Soha na sas Sundo, hoj vareko phundrada o
jakha oleske, ko ulila koro.

33 Te ov na ulahas le Devlestar, nasti nic

kerdahas.”
34 Odphende leske: “Tu ulilal calo andro bini a

amen aves te sikavel?” A tradle les avri andral e
sinagoga.

O kore andro duchos

35 O JeZiS Sunda pal oda, hoj les tradle avri, a
sar les arakhla, phenda leske: “Tu pacas andro
Chavo le Manuseskero?”

36 Ov odphenda: “A ko hin oda Rajeja, hoj
andre leste te pacav?”

370 JeZiS leske phenda: “Imar les the dikhlal a
ov hin oda, savo tuha vakerel.”

38 Ov phenda: “Pacav, Rajeja!” A pela pro
khoca angle leste.

39 O Jezi§S phenda: “Me avlom andre kada
svetos te sudzinel. Hoj ola, save na dikhen, te
dikhen a ola, save dikhen, te en kore.”

40 Sunde oda varesave Farizeja, save leha sas
a phende leske: “So, the amen sam kore?”

410 JeziS lenge odphenda: “Te ulanas kore, na
ulahas tumen binos, ale akana phenen: ‘Amen
dikhas! VaSoda tumaro binos achel.”

10

O JeZis hino lacho Pastjeris

1 «Cafes, ¢ates phenav tumenge, hoj oda, ko
na dzal andre prekal o vudar andre bakrani
mastalna, ale dzal avres, hino Zivanis the
zbujnikos.

2 Ale oda, ko avel andre prekal o vudar, hin o
pastjeris le bakrengero.

3 Leske o vratniikos phundravel a o bakrore
Sunen leskero hangos (hlasos). ViCinel peskere
bakroren pal o nava a lidZal len avri.

4 Sar lidZal avri savore peskere bakroren, dZal
anglal lende a o bakrore dzan pal leste, bo
prindzaren leskero hangos.

> Ale pal aver dZeno Soha (fiikda) na dZana
a denaSena lestar, bo na prindzaren leskero
hangos.”

6 Kada podobenstvo lenge phenda o JeZiS, ale
on na achalile, pal soste lenge vakerelas.

7 Akor lenge o JeZi$ pale phenda: “Caces, Cales
phenav tumenge, me som o vudar le bakrorenge.

8 Savore, save avle angle mande, sas zbujnika
the Zivana, ale o bakrore len na Sunde.

9 Me som o vudar. Te avela vareko andre
prekal ma, ela spasimen. Avela andre a dzala

avri a arakhela o chaben.

10 0 zivanis avel ¢a vaSoda, hoj te Corel, te
murdarel a te zniCinel. Me vaSoda avlom, hoj
len te el dZivipen a savorestar pherdo.”

11 “Me som o lacho Pastjeris. O lacho Pastjeris
del peskero dzivipen vas$ o bakrore.

12 Ale sar o najomnikos, savo nane pastjeris a
o bakrore nane leskere, dikhel te avel le ruves
(vlkos), omukel le bakroren a denasSel. Palis o
ruv len chudel a roztradel.

13 Oda manu$ denasSel het, bo ov hino ca
najomnikos a na bajinel pal o bakrore.

14 Me som oda lacho Pastjeris a me prindZarav
miren a the mire man prindZaren.

15 Avke, sar man prindZarel o Dad, avke the
me prindZarav le Dades a dav miro dZivipen vas
0 bakrore.

16 Hin man the aver bakrore, so nane andral
kadi mastalna a the len muSsinav te lidZal.
Sunena miro hangos a ela jekh stados the jekh
Pastjeris.

17 Vasoda man kamel miro Dad, bo me dav
miro dZivipen, hoj mange les te lav pale.

18 Niko mandar na lel o dZivipen, ale me

korkoro les dav. Hin man zor les te del a hin man
zor les te lel pale. Kada prikazanje chudlom le

Dadestar.” 5

19 Va$ ola lava pes chudle o Zidi maSkar peste
pale te vesekedinel.

20 A but dZene lendar phenenas: “O demonos
andre leste hin a dilinalol. Soske les Sunen?”

Aver phenenas: “Kala lava nane

manusestar, andre savo hin demonos. Ci $aj
phundravel o demonos o jakha le korenge?”

O napacaben le Zidengero

22 Andro Jeruzalem sas o Inepos Hanukkah™ a
sas jevend.

* . y
10:22 O inepos, sar o chramos sas pale sentiiardo.



JAN 10:23 xlii JAN 10:34

23 A o JeZziS pes predZalas pal o chramos andre
dvora le Salamunoskeri.

24 Akor o Zidi achile pa3al leste a phende:
“Dzi kana amen mukeha avke, hoj te na dZanas,
ko tu sal? Te sal o Kristus, phen amenge
phundradones!”

250 Jezis lenge odphenda: “Phendom tumenge
a na pacan. O skutki, so me kerav andre mire
Dadeskero nav, sikaven pre mande.

26 Ale tumen na pacan, bo na san mire bakrore.

27 Mire bakrore Sunen miro hangos a me len
prindzarav a on aven pal mande.

28 Me len dav vecno dZivipen a Soha na

merena. Niko len na cirdela avri andral miro
vast.

29 Miro Dad, savo mange len difia, hino nek-
bareder savorendar. Niko len nasti cirdel avri
andral o vast mire Dadeske.

30 Me the o Dad sam jekh.”

31 Akor hazdle o Zidi o bara, hoj les te mur-
daren.

32 Ale o JeZiS lenge odphenda: “But lache
skutki tumenge sikadom, so hine mire Dadestar.
Va$ savo man kamen te murdarel le barenca?”

33 0 Zidi leske odphende: “Na va$ o lache
skutki tut kamas te murdarel, ale vas oda, hoj
pes ruhines pro Del a keres tutar Del - tu, so sal
¢a manus.”

34 O Jezi$ lenge odphenda: “Ci nane pisimen
andre tumaro Zakonos: ‘Me phendom, devla
san?’

35 Vic¢inel ‘devla’ olen, kaske sas dino o Lav le
Devleskero —a le Devleskero Lav hin ¢acipen pro
furt.

36 Sar oda, hoj tumen phenen oleske, kas peske
o Dad kidna avri a bichada pro svetos, hoj pes

ruhinel pro Del? Ca va$ oda, hoj phendom: ‘Me

som o Chavo le Devleskero’?

37 Te me na kerav o skutki mire Dadeskere,
akor mange ma pacan.

38 Ale te kerav ola skutki — choc mange na
pacan, pacan mire skutkenge, hoj te prindzaren
a te pacan, hoj o Dad hino andre mande a me
som andro Dad.”

39 Akor les pale kamenas te chudel, no ov gela
avri andral lengere vasta.

40 A pale odgela pal o Jordan, pre oda than, kaj
o Jan angloda bolelas, a achila ode.

41 But dZene avle pal leste a phenenas: “Choc
o Jan na kerda nisavo zazrakos, savoro, so pal o
JeZiS phenda, hin ¢acipen.”

42 A but dZene ode andre leste pacandile.

11

O Lazar merel

1 Sas jekh nasvalo, o Lazar, andral o gav
Betanija, kaj beSenas e Maria the lakeri phen
Marta.

2 0di Maria pomakhla le Rajes le olejoha a
khosla leske o pindre le balenca. Lakero phral
Lazar sas nasvalo.

3 Avke ola phenia dine le JeZiSoske te phenel:
“Rajeja, oda, kas tu rado dikhes, hino nasvalo.”

4 Sar o JeziS oda Sunda, phenda: “Kada nas-
valiben nane pro meriben, ale pre le Devleskeri
slava, hoj o Chavo le Devleskero te el barardo.”

5 0 Jezi$ rado dikhelas la Marta, lakera phena
the le Lazar.

6 Ale sar Sunda, hoj o Lazar hino nasvalo,
achila mek duj dZives pre oda than, kaj sas.

7Palis phenda le uCeniikenge: “Aven, dzas pale
andre Judsko.”

8 0 uCenika leske phende: “Rabbi, ¢a akana tut

kamenas o Zidi te murdarel le barenca a pale ode
dzas?”

9 0 Jezi$ odphenda: “Ci nane de$uduj (12) ori
andro dzives? Te vareko phirel dzivese, na
perela, bo dikhel o svetlos kale svetoskero.

10 Ale te phirel vareko raci, perela, bo nane
andre leste o svetlos.”

11 pal kala lava lenge phenda: “Amaro pri-
jatelis Lazar zasuca, ale dZav, hoj les te uStavav.”

12 Akor leske o ucCenika phende: “Rajeja, te
zasuca, sastola avri.”

13 O JezisS vakerelas pal leskero meriben, ale on
peske gondolinenas, hoj vakerel pal o soviben.

14Palis lenge o JeZi§ phenda phundradones: “O
Lazar mula.

15 Va$ tumenge som rado, hoj ode na somas,
hoj tumen te pacan. Ale aven, dZas pal leste!”

16 Akor phenda o Tomas, saves vi¢inen Didi-
mos, okle uCenikenge: “DZas the amen, hoj te
meras leha!”

O JeZis — o ustiben the o dZivipen

17 Sar ode avla o Jezi§, dodZanla pes, hoj o
Lazar imar Star dzives paSlol andro hrobos.

18 E Betanija sas pases pas$ o Jeruzalem, vaj trin
kilometri.

19 A but Zidi avle ke Marta the Maria te
prelidzal lenca e dukh pal lengero phral.

20 Sar Sunda e Marta, hoj avel o JeZis, gela ke
leste, ale e Maria achila khere.

21 Avke phenda e Marta le JeZiSoske: “Rajeja,
te ade ulalas, miro phral na mulahas.

22 Ale the akana dZanav, hoj savoro, so
mangeha le Devlestar, o Del tut dela.”

23 0 Jezi$ lake phenda: “Tiro phral ustela.”

24 E Marta leske phenda: “DZanav, hoj uStela
akor, sar uStena o mule andral o meriben andro
posledno dZives.”

25 O JeziS$ lake phenda: “Me som oda, ko

usStavel le manusSen andral o meriben a del len
0 dZivipen. Oda, ko andre mande pacala, choc

merela, dZivela.

26 Niko olendar; save dZiven a pacan andre ma,
Soha (tiikda) na merela. Pacas oleske?”

27 0j leske phenda: “He, Rajeja, me
pacandilom, hoj tu sal o Kristus, o Chavo le
Devleskero, savo musSinda te avel pro svetos.”

O JeZis rovel
28 Sar oda phenda, gela pale, vi¢inda peskera
phena la Maria a pocoral lake phenda: “O
Ucitelis hino ade a vicinel tut.”
29 Sar oda Sunda, ustila sigo a gela pal leste.
30 O JeziS mek na gela andro gav, ale achila
meKk pro than, kaj ke leste avla e Marta.

310 Zidi, save andro kher zlidZanas la Mariaha
e dukh, dikhle, sar sigo ustila a gela avri. Gele

pal late, bo peske gondolinenas, hoj dzal pas o
hrobos te rovel.

32 Avke e Maria avla ode, kaj sas o JeZiS§, a
sar les dikhla, pela pa$ leskere pindre a phenda
leske: “Rajeja, te ade ulalas, miro phral na
mulahas.”

33 Sar dikhla o Jezi$, hoj rovel oj the o Zidi, save
avle laha, zaila les oda a avla leske igen pharo
andro jilo

34 a phucla: “Kaj les thodan?” On leske
phende: “Rajeja, av a dikh!”

35 A o Jezi$ zarunda.

36 Akor phende o Zidi: “Dikhen, sar les rado
dikhelas!”

37 Varesave dZene lendar phende: “Ci ov,

savo phundrada o jakha le koreske, nasti kerda
vareso, hoj o Lazar te na merel?”

O JeZis ustavel le Lazar

38 Le JeZiSoske sas pale pharo a avla ko hrobos,
so sas jaskina a sas phandlo le bareha.

39 O JeZi§ phenda: “Odlen o bar!” E Marta,
e phen le muleskeri, phenda: “Rajeja, imar
khandel, bo hino ode imar Starto dzives.”

40 O Jezi§ lake phenda: “Ci na phendom tuke,
hoj te pacaha, dikheha le Devleskeri slava?”

41 Avke odile o bar. O Jezi§ hazdna upre o
jakha a phenda: “Dado, palikerav tuke, hoj man
Sundal avri.



JAN 11:42 xlvii JAN 11:52

42 Me dZanavas, hoj man furt Sunes, ale oda
phendom anglo nipi, save ade achen, hoj te
pacan, hoj man tu bichadal.”

43 Sar oda phenda, vi¢inda zorale hangoha:
“Lazar, av avri!”

44 0 mulo avla avri. O pindre the o vasta
leske sas zaphandle le faStenca a leskero muj
sas zakerdo andre le khosneha. O JeziS lenge
phenda: “Rozphanden les a muken te dZal het!”

O Bari Rada kamel te murdarel le JeZis

45 But dZene ole Zidendar, save avle pal e
Maria, dikhle so kerda o JeZzi$, a paCandile andre
leste.

46 Ale varesave dZene lendar gele ko Farizeja
a phende lenge, so kerda o Jezis.

47 Akor zvi¢inde o nekbareder raSaja the o
Farizeja e Bari Rada a phende: “So keraha? Bo
kada manus kerel but znamenja!

48 Te les mukaha avke, savore pacana andre

leste! Avena o Rimana a zni¢inena o chramos
the amaro narodos!”

49 Jekh dZeno lendar, o Kajfa$, savo sas oda
ber§ nekbareder raSaj, phenda: “Tumen na
dZanen nic!

50 Na achalon, hoj tumenge hin feder te merela
jekh manu$ vaS o nipi, sar te mulahas calo
narodos.”

51 VaSoda, hoj sas oda berS nekbareder rasaj,
na phenda oda korkoro pestar, ale prorokinda,
hoj o JeZzi$ merela vas o narodos,

52 a na Ca va$ o narodos, ale the hoj te anel pale
le roz¢hide ¢haven le Devleskere jekhetane.

53 Avke ole dZivesestar pes dovakerde, hoj les
murdarena.

>4VaSoda o JeZi$ pes imar na sikavelas maSkar
o Zidi, ale gela odarik andro phuva pa$ e
pusta, andro foros Efrajim. Ode achila peskere

ucenikenca._ 5 .
55 E Patradi sas paSes a but dZzene gele angle

Patradi andro Jeruzalem, hoj pes te obZuzaren.

56 Akor rodenas le JeZiS a sar achenas andro
chramos, phenenas jekh avreske: “So phenen?
Avela ov pro inepos?”

57 Ale o nekbareder raSaja the o Farizeja imar
dine prikazis, hoj te vareko pes dodZanela, kaj
hino o Jezi§, muSinela oda te phenel avri, hoj les
te chuden.

12

E Maria pomakhel le Rajes
1 Sov dzZives angle Patradi o JeZi§ avla andre
Betanija, kaj besSelas o Lazar, saves o JeZi$ uStada

andral o meriben.
2 Kerde leske ode te chal. E Marta kerelas
pasal lende a o Lazar sas jekh olendar, save leha

beSenas paSal o skamind.

3 E Maria ila vaj jepa$ litra igen dragano
olejos andral o nardos a pomakhla le JeziSoskere
pindre a khosla len peskere balenca. Calo kher
voninelas pal o olejos.

4 Jekh leskere ucenikendar, o Juda$
ISkarijotsko, savo les palis zradzinda, phenda:

5 “Soske pes oda olejos na bikenda vas o trin

Sel (300) rupune™ a na dina pes le Corenge?”

* 12:5 300 denara

6 Oda na phenda va$ oda, hoj leske dzalas pal
o Core, ale vas oda, hoj Corkerelas. Sas leste o
gonoro le lovenca a lelas peske olestar, so andre

thovenas.
7 Ale o Jezi§ phenda: “Muk la, bo oda kerda

pre oda dzives, sar merava.

8 Bo o Core hine tumenca furt, ale me tumenca
furt na avava.”

9 But Zidi pes dodZanle, hoj o JeZi§ sas ode.
Avle andre Betanija na Ca pal o JeziS, ale the
hoj te dikhen le Lazar, saves uStada andral o

meriben. .
10 Avke o nekbareder raSaja pes dovakerde, hoj

murdarena the le Lazar,
11ho angle leste but Zidi oddZanas a pacandile
andro JeZis.

Avel le lasaribnaha andro Jeruzalem

12 Pre aver dzives but nipi, save avle pre
Patradi, doSunde pes, hoj o JeZi§ dzal andro
Jeruzalem.

13 On skidle konara pal o palmi, gele ke leste a
vi¢inenas: Lo

“Hosanna! PoZehriimen, ko avel andro nav
le Rajeskero!

Bachtalo o kralis le Izraeloskero!”
14 O Jezi§ arakhla somaricis a beSla pre leste,

avke sar hin pisimen:
15 “Ma dara tut, chajori le Sionoskeri! Dikh,
tiro kralis avel besindos pro somaricis.”

16 Akor, sar oda phenda, o uceniika na achalile,
ale sar o Jezi$ sas oslavimen, avla lenge pre godi,
hoj pes leske achila avke, sar sas pisimen pal
leste.



JAN 12:17 1 JAN 12:27

17 Ola nipi, save dikhle, sar vi¢inda avri le

Lazar andral o hrobos a usStada les andral o
meriben, vakerenas avri pal oda.

18 VaSoda avle o nipi ke leste, bo Sunde, hoj

kerda oda zazrakos. . o
19 Akor peske o Farizeja phende: “Dikhen, nic

nasti keras. Calo svetos dzal pal leste!”

O Greki kamen te dikhel le JeZis

20 Sas ode the varesave Greki, save avle andro
Jeruzalem, hoj pro inepos te laSaren le Devles.

21 0n avle ko Filip, savo sas andral e Galilejsko
Betsaida, a mangle les: “Rajeja, kamas te dikhel
le JeZis.”

22 0 Filip gela a phenda le Andrejiske a
sodujdZene gele te phenel le JeZiSoske.

23 O Jezi$ lenge odphenda: “Avla e ora, hoj te
avel oslavimen o Chavo le Manuseskero.

24 CacCes, CaCes phenav tumenge: Te perela o
zrnos andre phuv, ale na merela, achela korkoro.
Ale te merela, anela but ulipen.

25 Oda, ko rado dikhel peskero dZivipen,
naSavela les. Ale oda, ko na kamel peskero
dzivipen andre kada svetos, zachraninela les pro
veCno dZivipen.

26 Te mange vareko sluzinel, mi phirel pal ma,
a ode, kaj som me, ela the miro sluZobnikos.
Te mange vareko sluZinela, oles dela paciv miro
Dad.

Vakerel pal peskero meriben
27 Akana mange hin phares a so Saj phenav:
‘Dado, le man avri andral kadi ora’? Se vaSoda
avlom, hoj te cerpinav.



JAN 12:28 li JAN 12:38

28 Dado, oslavin tiro nav!” Akor Sundila o han-
gos (hlasos) andral o niebos: “Imar oslavindom
a mek oslavinava.”

29 Ola nipi, save ode achenas a Sunde oda,
phende: “Herminda!” Aver phende: “O anjelos
leske vareso phenda.”

30 O JeZiS odphenda: “Na prekal ma Sundila
oda hangos, ale prekal tumende.

31 Akana hin o sudos upral kada svetos; akana
ela avrichido o princos le svetoskero.

32 A sar me avava upre hazdlo la phuvatar,
cirdava savoren ke mande.”

33 Oda phenda vaSoda, hoj lenge te del te
dZanel, save meribnaha merela.

34 O nipi leske odphende: “Amen Sundam
andro Zakonos, hoj o Kristus achela pro furt. Sar
phenes, hoj o Chavo le Manu$eskero musinel
te el upre hazdlo? Ko hin oda Chavo le
ManuSeskero?”

35 0 Jezi$ lenge phenda: “Mek frima o svetlos
hin tumenca. Phiren, medik tumen hin o svetlos,
hoj tumen te na zachudel o kalipen. Bo ko phirel
andro kalipen, na dzanel, kaj dZal.

36 Medik tumen hin o svetlos, paCan andro
svetlos, hoj te aven o Chave le svetloskere.” Sar
o0 Jezi$ oda phenda, odgela a garuda pes lendar.

O Zidi na pacan andro JeZis
37 Choc kerda kajci but zazraki anglal lende, na
pacanas andre leste,

38 hoj pes te achel oda lav, so phenda o
prorokos Izaias:

“Rajeja, ko pacandila amare lavenge? A
kaske sas sikadi le Devleskeri zor?”

39 VaSoda nasti paCandile, bo avrether pisinda
o Izaias:

40 “Korarda lengere jakha a zakerda lengero
jilo, hoj le jakhenca te na dikhen, le jileha te na
achalon a te na visaren pes, a me len te sastarav
avrt.”

41 Kada phenda o Izaia§, sar dikhla leskeri
slava a vakerelas pal leste.

42 The avke but anglune murSa andre
leste pacandile. Ale anglo Farizeja pes na
pridZanenas, hoj len te na Cchiven avri andral e
sinagoga.

43 Bo buter kamenas, hoj len o nipi te aSaren,
sar o Del.

44 O JeziS vitinda: “Oda, ko pacal andre ma,
na pacal ¢a andre ma, ale andre oda, ko man
bichada.

45 A ko man dikhel, dikhel oles, savo man
bichada.

46 Me avlom sar o svetlos pre phuv, hoj niko,
ko andre ma pacal, te na achel andro kalipen.

47 Te vareko Sundahas mire lava, ale na
dolikerena len, me les na sudzinav. Bo me
na avlom, hoj te sudzinav o svetos, ale te
zachraninav.

48 Te vareko na prilel man ani mire lava,
leskero sudcas hin o lav, so vakeravas, a
sudzinela les andro posledno dZives.

49 Bo me na vakeravas korkoro mandar, ale
o Dad, ko man bi¢hada, korkoro mange prikaz-
inda, so muSinav te phenel a sar te vakerel.

50 A me dZanav, hoj leskero prikazanje anel o
vectno dZivipen. Oda, so me vakerav, vakerav
avke, sar mange phenda o Dad.”

13

Thovel o pindre le uceriikenge

1Sas o dzives angle Patradi. O JeZiS dZanelas,
hoj avla leskeri ora, hoj te oddzZal andral
kada svetos ko Dad, a vaSoda, hoj kamelas
peskeren, save sas pro svetos, presikada lenge
baro kamiben.

2 Raci pa$ o chaben o beng imar thoda andro
jilo le JudaSiske, saveske sas dad o Simon
ISkarijotsko, hoj les te zradzinel.

3 No o JeZiS dZanelas, hoj o Dad leske dina
savoro andro vasta a hoj avla le Devlestar a dZal
ko Del.

4 Ustila paSal o chaben, chida tele o uprune
gada a phandla e leketa pasal peste.

5 Palis Chida o pani andro lavoris, chudla
te thovel (omorel) o pindre le ucenikenge a
khoselas la leketaha, so sas phandli pasal leste.

6 Sar avla pa$ o Simon Peter, phenda leske:
“Rajeja, tu mange kames te thovel o pindre?”

70 JeZiS leske odphenda: “Oda, so me kerav,
tu akana na achalos, ale palis achaloha.”

8 O Peter leske phenda: “Soha tuke na do-
mukava, hoj mange te thoves o pindre!” Ale
o JeziS leske odphenda: “Te tuke na thovava o
pindre, na aveha buter miro ucenikos.”

9 Akor leske o Simon Peter phenda: “Rajeja, na
Ca mire pindre, ale the o vasta the o Sero.”

10 O Jezi$ leske phenda: “Oleske, ko imar pes
thoda, kampel te thovel ¢a o pindre, bo imar

hino calo ZuZzo. The tumen san ZuZe, ale na
savore.”

11 DZanelas, ko les zradzinela, vaSoda phenda:
“Na savore san Zuze.”

12 Sar lenge thoda o pindre, urda pre peste
pale o uprune gada a besla peske. Palis phenda:
“Achalilan, so tumenge kerdom?

13 Tumen man vi¢inen ‘Ucitelina’ the ‘Rajeja’ a
miStes phenen, bo me som.

14 No te me, tumaro Raj the Ucitelis, tumenge
thodom o pindre, avke the tumen thoven o
pindre jekh avreske.

15 Me tumenge sikadom, sar te kerel, hoj the
tumen te keren avke sar me.

16 Caces, CaCes phenav tumenge, hoj o sluhas
nane bareder sar leskero raj, ani oda, savo sas
bichado, nane bareder sar oda, ko les bi¢hada.

17 Te oda dZanen, bachtale san, te oda the
keren.

18 Na vakerav pal tumende savorende. Me
dZanav, kas mange avri kidriom, ale hoj pes te
achel oda, so hin pisimen:

‘Oda, ko manca chal o maro, chudla pre ma
te dzal.’

19 Phenav tumenge oda akana, hoj palis, sar
pes oda achela, te pacan hoj Me Som.

20 Cales, Caces phenav tumenge: Oda, ko prilel
oles, kas me bichavava, man prilel, a ko man
prilel, prilel oles, ko man bichada.”

O JeZis phenel, ko les zradzinela

21 Sar oda vakerelas o JeZiS, sas leske phares
pro jilo a phenda lenge phundradones: “Caces,
CaCes phenav tumenge, jekh tumendar man
zradzinela.”

22 O ucCenika dikhenas jekh pre aver, bo na
achalonas, pal kaste vakerel.

23 Jekh leskere ucenikendar —oda, saves o JeZi$
rado dikhelas - sas igen paSes pas o Jezis.

24 0 Simon Peter leske sikada, hoj te phucel,
pal kaste vakerel.

25 Oda ucenikos zmukla o Sero paSeder ko
JeZiS a phucla lestar: “Rajeja, ko hin oda?”

26 O JeZiS odphenda: “Oda, kaske me podava
0 mocfimen maro.” Moc¢inda o maro a dina le
Judasiske, saveske sas dad o Simon ISkarijotsko.

27 Sar o Judas ila o maro, o satan takoj avla
andre leste. O JeZiS leske phenda: “Oda, so
kames te kerel, ker sigo.”

28 Ale niko lendar, save beSenas paSal o
skamind, na achalile, soske leske o JeZziS oda
phenda.

29 Va$ oda, hoj le JudaSiste sas o gonoro le
lovenca, varesave ucenika peske gondolinenas,
hoj leske phenel: “Dza, cin oda, so kampel pro
inepos,” abo: “De vareso le Coren.”

30 Sar ila o Juda$ o maro, gela avri. A sas rat.

O nevo prikazarije
31Sar o Judas gela avri, phenda o JeziS: “Akana

hin oslavimen o Chavo le Manu$eskero a o Del
hin oslavimen andre leste.

32 A te hin oslavimen andre leste, the o Del
les oslavinela korkoro andre peste a takoj les
oslavinela.

33 Chave mire, imar na avava but tumenca.
Rodena man a avke, sar phendom le Zidenge,
the tumenge akana phenav: Ode, kaj me dzZav,
tumen nasti aven.

34 Nevo prikazanje tumen dav: Kamen jekh
avres. Avke, sar me tumen kamavas, the tumen
kamen jekh avres.

35 Pal oda prindZarena savore, hoj san mire
ucCenika, te ela o kamiben maskar tumende.”

Phenel, hoj o Peter les zaprinela

36 0 Simon Peter leske phenda: “Rajeja, Kaj
dzas?” O JeziS leske odphenda: “Kaj me dzav,
ode pal ma akana nasti aves, ale palis pal ma
aveha.”

37 O Peter leske phenda: “Rajeja, soske nasti
dZav akana pal tu? Me o dZivipen vas tu dava!”

38 O JeZiS leske odphenda: “Tu va$S ma o
dzivipen deha? Caces, ¢ates phenav tuke, hoj
medik o kohutos na gilavela, tu man trival
zaprineha.”

14

O JeZis hin o drom, o caCipen the o dZivipen
1 “Te na pes tumaro jilo daral! PacCan andro
Del, paCan the andre ma.
2 Andre mire Dadeskero kher hin but khera,
te oda na ulahas avke, phendomas tumenge, hoj
tumenge dzav te pririchtinel o than?

3 Sar oddzava a pririchtinava tumenge o than,
avava pale a lava tumen ke mande, hoj te aven
ode, kaj som me.

4 Tumen dZanen o drom kaj dZav.”

5 0 Tomas leske phenda: “Rajeja, na dZanas,
kaj dzas. Sar Saj dZanas o drom?”

6 O JeziS leske phenda: “Me som o drom, o
¢acipen the o dZivipen. Niko na avela ko Dad,
te na prekal ma.

7 Te prindZardanas man, prindZzardanas the
mire Dades. Akanastar les imar prindZaren a
imar les dikhlan.”

8 O Filip phenda: “Rajeja, sikav amenge le
Dades. Na kampel amenge buter.”

90 Jezis leske phenda: “Kajci but som tumenca
a na prindzardal man, Filip? Ko man dikhla,
dikhla le Dades. Sar Saj phenes: ‘Sikav amenge

le Dades? _
10 Na pacas, hoj me som andro Dad a o Dad

andre ma? O lava, so tumenge vakerav, na
vakerav korkoro mandar. Ale oda kerel o Dad,

savo dZivel andre mande.
11 Patan mange, hoj me som andro Dad a o

Dad andre mande. A te na, akor pacan vas oda,
so kerav!

12 Caces, caCes phenav tumenge, hoj the oda,
ko pacal andre ma, kerela o skutki, save me
kerav —a mek bareder kerela, bo me dZav ko Dad.

13 Me kerava savoro, so mangena andre miro
nav, hoj te el o Dad oslavimen andro Chavo.

14 Te mangena mandar vareso andre miro nav,
me oda kerava.”

O Raqj del lav pal o Sentno Duchos

15 “Te man kamen, dolikerena mire
prikazanja.

1617 A me mangava le Dades a dela tumen le
Duchos, savo tumenge pomoZinela a lidZala™.
Ov, o Duchos le calipnaskero, ela tumenca pro
furt. O svetos les nasti prilel, bo les ani na dikhel
ani na prindzarel. Ale tumen les prindZaren, bo
dZivel masSkar tumende a ela andre tumende.

18 Na omukava tumen sar Siroti, avava ke
tumende.

19 Mek sikra a o svetos man buter na dikhela,
ale tumen man dikhena. VasSoda, hoj me dzZivayv,
the tumen dZivena.

20 Andre oda dZives tumen prindZarena, hoj
me som andre miro Dad a tumen andre mande
a me andre tumende.

21Ko prilel mire prikazanja a dolikerel len, oda
man kamel. A oda, ko man kamel, oles kamela
{nnl;o Dad; a the me les kamava a sikavava man
eske.”

22 O Judas$, ale na oda ISkarijotsko, phenda:
“Rajeja, sar oda, hoj kames amenge tut te sikavel
a na le svetoske?”

23 O JeziS leske odphenda: “Te man vareko
kamel, dolikerela miro lav a miro Dad les
kamela. A amen avaha ke leste a dZivaha leha.

24 Oda, ko man na kamel, na dolikerel mire
lava. O lav, so Sunen, nane miro, ale le
Dadeskero, savo man bi¢hada.

25 Kada tumenge phendom, medik somas tu-
menca.
26 Ale o Sentno Duchos, savo tumenge po-

moZinelatf, saves bi¢chavela o Dad andre miro

* 14:16-17 O Tesitelis abo Radcas | 14:26 O Tesitelis abo
Radcas

nav, ov tumen sikavela savoreske a leperela
tumenge savoro, so tumenge phendom.

27 Smirom tumenge mukav; miro smirom tu-
menge dav. Ale me les tumenge na dav avke, sar
kada svetos. Tumare jile pes te na trapinen ani
te na predaran!

28 Sundan, hoj tumenge phendom: ‘DZav a
pale avava ke tumende.’ Te man kamlanas,
radisalilanas, hoj phendom: ‘DZav ko Dad,” bo
o Dad hino bareder sar me.

29 Phendom tumenge akana, sigeder sar pes
oda achela, hoj tumen te pacan, sar pes oda
achela.

30 Imar na vakerava but tumenca, bo avel o
princos le svetoskero. Nane les zor upral mande,

31 ale hoj o svetos te prindZarel, hoj kamav
le Dades, kerav savoro, so mange prikazinda.
Usten, dZas adarik!”

15
O JeZis hino caco vinicis
1 “Me som oda caco viniis a miro Dad hino
vinaris.

2 Dojekh konaricis andre mande, savo na anel
ovocje, odchinel. Dojekh, savo anel ovocje,
ZuZarel, hoj te anel buter ovocje.

3 Tumen san imar ZuZe va$ o lav, so tumenge

vakeravas.

4 Achen andre mande a me andre tumende.
Sar o konaricis nasti anel ovocje korkoro pestar,
te na achela andro vinicis, avke ani tumen, te na
achena andre mande.

5 Me som o vinicis, tumen san o konarica. Ko
achel andre mande a me andre leste, anel but
ovocje, bo bijal mande nasti ni¢ keren.

6 Te vareko na achel andre mande, pes chivela
het avke, sar o konaricis a Sucola avri. Lena ajse
konarica, ¢hivena len pre jag a zlabona.

7 Te achena andre mande a mire lava achena
andre tumende, akor mangen savoro, so kamen,
a achela pes tumenge.

8 Oleha hin barardo miro Dad, hoj tumen
anena but ovocje a avena mire ucenika.

9 Sar man kamel o Dad, avke the me tumen
kamav. Achen andre miro kamiben!

10 Te dolikerena mire prikazanja, achena an-
dre miro kamiben, avke sar me dolikeravas mire
Dadeskere prikazanja a achav andre leskero
kamiben.

11 Kada tumenge phenavas vaSoda, hoj miro
radiSagos te achel andre tumende a tumaro
radiSagos te el pherdo.

12 Kada hin miro prikazanje: Kamen jekh
avres avke, sar me tumen kamav.

13 Nikas nane bareder kamiben sar oles, savo
del peskero dzZivipen va$ peskere prijatela.

14 Tumen san mire prijatela, te keren savoro,
so tumenge prikazinav.

15 Imar tumenge na phenav buter sluhi, bo o
sluhas na dZanel, so kerel leskero raj. Ale tumen
vitinav ‘prijatela’, bo savoro, so Sundom mire
Dadestar, tumenge dinnom te dZanel.

16 Na tumen peske man kidiian avri, ale me
mange tumen kidnnom avri a achadom, hoj te

dZan te anen ovocje, so achel. Hoj o Dad tumen
te del savoro, so mangena andre miro nav.

17 Kada tumenge prikazinav: Kamen jekh
avres!”

O svetos nasti avri achel le uceriiken

18 “Te tumen o svetos nasti avri achel, dZanen,
hoj man sigeder nasti avri achelas.

19 Te ulanas andral o svetos, o svetos tumen
rado dikhlahas sar peskeren. Ale vasoda, hoj na
san andral o svetos, ale me mange tumen avri
kidnom andral leste, o svetos tumen nasti avri
achel.

20 Leperen peske pro lav, so tumenge
phendom: O sluhas nane bareder sar leskero raj.
Te pre mande dZanas, dZzana the pre tumende.
Te miro lav dolikerde, dolikerena the tumare.

21 Oda savoro tumenge kerena va$ miro nav,
bo na prindZaren oles, savo man bichada.

22 Te na avlomas a na vakerdomas lenge, na
ulahas len binos. Ale akana nasti phenen, hoj
na dZanenas.

23 Oda, ko man nasti avri achel, nasti avri
achel the mire Dades.

24 Te na kerdomas maskar lende o skutki, so
niko aver na kerda, na ulahas len binos. Ale
akana dikhle a the avke man the mire Dades
nasti avri achen,

25 hoj pes te achel o lav, so hin pisimen andre
lengero Zakonos:

‘Nasti man avri achenas a na sas vas soske.’

26 Ale sar avela o TeSitelis, saves tumenge
bichavava, o Duchos le ¢aCipnaskero, savo avel
le Dadestar, ov svedcinela pal ma.

27 A the tumen svedCinena pal ma, bo san
manca eSebnovarestar (perSovarestar).”

16

1 “Kada tumenge phendom vaSoda, hoj te na
preachen te pacal.

2 Chivena tumen avri andral o sinagogi a ela
Casos, sar peske gondolinela sako, ko tumen
murdarela, hoj oleha sluzinel le Devleske.

3 Oda kerena, bo na prindZarde ani le Dades
ani man.

4 Kada phendom, hoj peske te leperen, sar
avela odi ora, hoj anglal tumenge pal oda
phendom. Angloda tumenge kada na phendom,
bo somas tumenca.”

Pal o Sentno Duchos, savo avela
5 “Ale akana dzav ke Oda, savo man bi¢hada,
a niko tumendar mandar na phucel: ‘Kaj dZas?’
6 Ale vas$ oda, hoj tumenge vakerdom kala veci,
o pharipen pherarda tumaro jilo.
7 No me tumenge phenav o cCaCipen: Ela
tumenge feder, te me dzava het. Bo te na, o

Sentno Duchos na avela ke tumende. Ale te
dZava het, biChavava les ke tumende.

8 Sar ov avela, sikavela le svetoske pro binos,
pro spravodliSagos the pro sudos:

9 0 binos hin andre oda, hoj na pafan andre
ma;

10 o spravodliSagos hin andre oda, hoj dZzav ke
miro Dad a imar man buter na dikhena;

11a o sudos hin andre oda, hoj o princos andral
kada svetos hino odsudzimen.

12 Saj tumenge phenav mek but, ale akana
nasti zlidZan.

13 Ale sar avela o Duchos le ¢acipnaskero,
lidzala tumen andre dojekh caCipen. Na vak-
erela korkoro pestar, ale vakerela savoro, so
Sunel. A phenela tumenge the oda, so avela.

14 Ov man oslavinela, bo lela olestar, so hin
miro, a phenela tumenge.

15 Sa, so hin le Dades, hin miro - vaSoda
phendom, hoj lela olestar, so hin miro, a phenela
tumenge.”

O JeZis oddZala a pale avela

16 “Mek sikra a na dikhena man a pale sikra a
dikhena man.”

17 Akor varesave ucCenika maSkar peste
phende: “Soske phenel: ‘Mek sikra a na dikhena
man a pale sikra a dikhena man’? A soske
phenel: ‘Me dzav ko Dad’?”

18 Avke phenenas: “So hin ada: ‘Mek sikra’? Na
dZanas, so vakerel.”

19 O Jezi§ dZanelas, hoj lestar oda kamle te
phucel a phenda lenge: “Phucen jekh avrestar,
soske phendom: ‘Mek sikra a na dikhena man a
pale sikra a dikhena man’?

20 Caces, CaCes tumenge phenav, hoj tumen
rovena the hikinena a o svetos radisalola. Tu-
men avena andro pharipen, ale tumaro pharipen

pes visarela pro radiSagos.

21 La khabna dZuvla hin o dukha, sar lochol
(paslol tele), bo avla lakeri ora. Ale sar lake ulol
o Chavoro, radiSagostar bisterel pro dukha, bo
anda le Chavores pro svetos.

22 The tumen akana hin pharipen, ale pale
tumen dikhava a tumare jile radisalona a tumaro
radiSagos tumendar niko na lela.

23 Oda dzives mandar imar na phucena nic.

Caces, CaCes tumenge phenav, hoj dela tumen
sa, so mangena le Dadestar andre miro nav.

24 DZi akana mek andre miro nav na mangenas
nic. Avke mangen a chudena, hoj tumaro
radiSagos pes te pherarel.

Le JeZisoskero rierindipen upral o svetos

25 Kada tumenge vakeravas andro podoben-
stva, ale avela e ora, hoj tumenge na vaker-
ava buter andro podobenstva. Ale vakerava
tumenge phundradones pal o Dad.

26 Andre oda dZives tumen mangena andre
miro nav. Na phenav tumenge, hoj me vas
tumenge mangava le Dades,

27 se korkoro o Dad tumen rado dikhel, bo
tumen man rado dikhenas a pacandilan, hoj me
avlom le Devlestar.

28 Avlom khatar o Dad_andro svetos. Akana
pale omukav o svetos a dZzav ko Dad.”

29 Akor o ucenika phende: “Dikh, akana
vakeres phundradones, a na vakeres andro
podobenstvo.

30 Akana dZanas, hoj dZanes savoro a na
kampel tuke, hoj tutar vareko te phucel. VaSoda
pacas, hoj avlal le Devlestar.”

310 JeZi$ lenge odphenda: “Akana pacan?

32No, avel e ora a imar akana avla, hoj dojekh
tumendar denaSela pal peskero drom a man

mukena korkores, ale na som korkoro, bo o Dad
hino manca.

33 Kada tumenge vakeravas vaSoda, hoj tumen

te el andre mande smirom. Andro svetos tumen
ela pharipen. Ale aven zorale! Me nerindom

(zvitazindom) upral o svetos.”

17

Le JeZisoskeri modlitba

1 Sar oda o Jezi§ dovakerda, dikhla pro fiebos
a phenda: “Dado, avla e ora. Oslavin tire Chas,
hoj o Chavo te oslavinel tut.

2 Bo tu les dinal autorita upral dojekh manus,
hoj te del veCno dZivipen savoren, saven leske
dinal.

3 0 vetno dzZivipen hin andre oda: Hoj te
prindzaren tut, jekhe CaCe Devles the le JeZiS
Kristus, kas bichadal.

4 Me dokerdom sa, so mange pre kadi phuv
dinal te kerel, a oleha tut oslavindom.

5> Dado, akana oslavin man la slavaha, so man

sas pa$ tute mek sigeder, sar sas stvorimen o
svetos.

6 Sikadom tiro nav le manuSenge, saven
mange dinal andral o svetos. Tire sas a dinal
len mange a dolikerde tiro lav.

7 Akana dZanen, hoj tutar hin savoro, so
mange dinal.

8 Bo 0 lava, so mange tu dinal, difiom lenge a
on priile a ¢aCes prindzarde, hoj avlom tutar, a
pacandile, hoj tu man bichadal.

9 Me mangav va$ lende. Na mangav va$ o
svetos, ale va$ ola, saven mange dinal, bo hine
tire.

10 A savoro, so hin miro, hin tiro a tiro hin
miro. A me som oslavimen prekal lende.

11 Imar buter na som pro svetos, ale on hine
pro svetos a me dZav ke tu. Sentno Dado, doliker
andre tiro nav olen, saven mange dinal, hoj te en
jekh avke sar amen.

12 Sar somas lenca pro svetos, me len
dolikeravas andre tiro nav, so man tu dinal.
Merkinavas pre lende a 1niiko lendar na naslila,
Ca oda, savo musSinda te el naSado, hoj pes te
achel avke, sar hin pisimen.

13 Akana dZav ke tu a kada phenav, medik som
andro svetos, hoj miro radiSagos len te el pherdo
andro jile.

14 Me lenge diflom tiro lav a o svetos len nasti
avri achel, bo nane andral o svetos, avke sar me
na som andral o svetos.

15 Na mangav, hoj len te les andral o svetos, ale
hoj len te chranines le nalachestar.

16 Nane andral o svetos, avke sar me na som
andral o svetos.

17 Sentniar len tire CaCipnaha! Tiro lav hin o
cacipen.

18 Avke, sar tu man bichadal andro svetos, the
me len bichadom andro svetos.

19 Va$ lenge me man oddav tuke, hoj the on
CacCes te en oddine.

20 Na mangav Ca va$ kala, ale mangav the
vas$ ola, save prekal lengere lava paCana andre
mande,

21 hoj te en savore jekh. Avke sar tu, Dado,
sal andre ma a me andre tu, kavke mi en the on
andre amende, hoj o svetos te pacal, hoj tu man
bichadal.

22 E slava, so man dinial, difiom lenge, hoj te en
jekh, avke sar amen.

23 Me andre lende a tu andre mande, hoj te en
jekh andre savoreste, hoj o svetos te dZanel, hoj
tu man bichadal a hoj kames len avke, sar man
kames.

24 Dado, kamav, hoj ola manuS$a, saven mange
dinal, te en manca ode, kaj som me, hoj te dikhen
miri slava — e slava, so mange dinal vaSoda,
hoj man kamehas mek sigeder, sar sas o svetos
stvorimen.

25 Cacipnaskero Dado, o0 svetos tut na
prindzarda, ale me tut prindzardom a the kala
prindzarde, hoj man tu bi¢hadal.

26 Dinom lenge tut te dZanel a mek oda kerav,
hoj o kamiben, saveha man kamehas, te achel
andre lende a me andre lende.”

18

Zalen le JeZis

1Sar pes o JeZi§ imar domodlinda, gela peskere
uCenikenca tele prekal o pani Kidron, kaj sas
olivovo sados. O JeZiS gela andre peskere
ucenikenca.

2 0 Judas, savo les zradzinda, dZanelas ole
thanestar, bo o JeZiS pes buterval ode arakhelas
peskere ucenikenca.

3 Avke ila peha o Judas$ jekh Cata slugaden the
sluhen le nekbaredere raSajendar the Farizejen-
dar. Sas len lampaSa the aver Svetli, Sabli the
kopiji.

40 JeZziS dZanelas savorestar, so pre leste avela,
avke gela a phenda lenge: “Kas roden?”

5 Odphende leske: “Le JeZi§ andral o Nazaret.”
Ov phenda: “Me Som.” Achelas lenca the o
Judas, savo les zradzinda.

6Sar lenge phenda: “Me Som,” gele palal a pele
pre phuv.

7 Avke lendar pale phucla: “Kas roden?” On
phende: “Le JeZiS Nazaretsko.”

8 O JeZziS odphenda: “Phendom tumenge, hoj
me som. Te man roden, len muken te dZal.”

9 Oda phenda, hoj pes te achel leskere
lava: “Nikas olendar, saven mange dinal, na
nasadom.”

10 Akor o Simon Peter cirdiia avri peskeri Sabla

a odchinda le nekbaredere rasaskere sluhaske o
Caco kan. Ov pes viCinelas Malchos.

11 Ale o Jezi§ phenda le Peteriske: “Thov e
Sabla pale, kaj sas! Ci na pijava avri e kuci, so
mange o Dad dina?”

12 Akor o slugada, o velitelis the o sluhi le
Zidengere ile le JeZi$ a zaphandle les.

13 A eSeb (perso) les ligende ko Annas, bo ov
sas o sastro le KajfaSiskero. O Kajfas sas oda bers
nekbareder rasaj.

14 Oda sas ov, savo phenda le Zldenge hoj
feder ela, te merela jekh manus vas savore nipi.

O Peter zaprinel le JeZis

15 Dzalas pal o JeZi$ o Simon Peter the dujto
uCenikos. Ole ucenikos o nekbareder rasaj
prindzarelas a gela jekhetane le JeZiSoha andre
le nekbareder raSaskeri dvora.

16 No o Peter aChelas avri pa$ o vudar. Palis
oda dujto ucenikos, saves o nekbareder rasaj
prindZarelas, avla avri a vakerda ola ¢hajaha,
savi phundravelas e brana, palis ila andre le
Peter.

17 O0di chaj, savi phundravelas e brana,
phenda le Peteriske: “Na sal the tu jekh kale
manusSeskere uCenikendar?” Ov odphenda: “Na
som.”

. 18 Achenas ode o sluhi the o sluZobnika le
Zidengere a kerde bari jag a taCarenas pes, bo
sas Sil. AChelas lenca the o Peter a tacarelas pes.

O JeZis anglo nekbareder rasaj

19 0 nekbareder raSaj phucelas le JeZiSostar
pal o ucCeniika the pal leskero sikaviben.

20 O JeziS leske odphenda: “Me vakeravas le
svetoske avke, hoj sako Saj Sunda. Furt sikavavas
andre sinagoga the andro chramos, kaj pes zdZzan
savore Zidi, a ni¢ na vakeravas pocoral.

21 So mandar phuces? Phuc olendar, save
Sunde, so lenge vakeravas. On dZanen, so
vakerdom.”

22 Sar oda phenda, jekh le slugadendar, savo
ode achelas, ¢hinda le JeZi$ pal o muj a phenda:
“Avke odphenes le nekbareder raSaske?”

23 O JeziS leske odphenda: “Te namiStes
phendom, sikav, so namiStes phendom, ale te
misStes, soske man mares?”

24 Palis bichada o Annas le JezZi§ zaphandlones
ke aver nekbareder rasaj Kajfas.

O Peter pale zaprinel le JeZis

25 0 Simon Peter achelas a tacarelas pes.
A phende leske: “Na sal the tu jekh leskere
uCenikendar?” No ov zaprinda a phenda: “Na
som.”

26 Jekh le nekbareder raSaskere sluhendar,
famelija oleske, kaske o Peter odChinda o kan,
phenda: “Na dikhlom tut leha andre bar
(zahrada)?”

27 O Peter pale zaprinda a takoj gilada o
kohutos.

O JeZis anglo Pilat

28 Avke ligende le JeZi$ khatar o Kajfa$ andro
Pilatoskero palacis a sas tosara. Ale on na gele
andre, hoj pes te na melaren, bo kamle te chal
le bakrores pre Patradi.

29 O Pilat avla avri pal lende a phenda: “So hin
tumen pre kada manus?”

30 Odphende leske: “Te na kerdahas kada
manu$ namiStes, na andamas les ke tu.”

31 O Pilat odphenda: “Len les tumen a sudzi-

nen les pal tumaro Zakonos.” O Zidi leske
phende: “Amen nane pravos nikas te murdarel.”

32 0da sas, hoj pes te achel o lava le
JeZiSoskere, savenca dina te dZanel, save merib-
naha merela.

33 Avke o Pilat gela pale andro palacis, vi¢inda
le JeZis a phenda leske: “Sal tu o Zidoviko
kralis?”



JAN 18:34 Ixxi JAN 19:2

34 O Jezi§ odphenda: “Phenes oda korkoro
pestar, Ci aver tuke pal ma phende?”

350 Pilat phenda: “So me som Zidos? Korkoro
tiro narodos the o nekbareder rasaja mange tut
dine. So kerdal?”

36 O JeZi§ odphenda: “Miro kraliSagos nane
andral kada svetos. Te ulahas miro kraliSagos
andral kada svetos, mire sluZobnika pes marde-
has va$ ma, hoj te na avav dino le Zidenge. Ale
akana miro kraliSagos nane adarik.”

37 Akor o Pilat phenda: “Ta, the avke sal
kralis?” O JeziS odphenda: “Tu phenes, hoj som
kralis. Me pre oda ulilom (pes narodzindom) a
vaSoda avlom pro svetos, hoj te svedCinav pal o
CaCipen. Sako, ko hin andral o caCipen, Sunel
miro hangos.”

38 O Pilat phucla: “So hin o ¢afipen?” Sar oda
phenda, gela pale avri pa$ o Zidi a phenda lenge:
“Me pre leste na arakhlom 1ic¢ nalacho.

39 Hin tumen tradicija, hoj tumenge jekhes
premukav sako Patradi. Kamen, hoj tumenge te

premukav le Zidovike kralis?”

40 Ale on savore viCinenas: “Na les, ale le
Baraba$!” O Barabas sas zbujnikos.

19

O Pilat les odsudzinel pro meriben
1 Akor ila o Pilat le JeZiS a dina les te marel le
bicoha.
20 slugada kerde le kandrendar (le triiendar)
koruna a thode leske la pro Sero. Urde les andro
purpurovo plastos,

3 avenas pa$ leste a phenenas: “Mi dzivel o
Zidoviko kralis!” A marenas les pal o muj.

4 Palis o Pilat avla pale avri a phenda
lenge: “Dikhen, anav tumenge les avri, hoj
te prindzaren, hoj na arakhav pre leste 1nic

nalacho.”

5 Avke avla o JezZi§ avri. Pro Sero les sas e
koruna le kandrendar a sas urdo andro pur-
purovo plastos. O Pilat lenge phenda: “Dikhen,
0 manus!”

6 Sar les dikhle o nekbareder raSaja the o
straznika, vriskinde: “UkriZzin les!  UkrizZin
les!” O Pilat lenge phenda: “Tumen les len
a ukriZinen! Me pre leste na arakhav nic
nalacho!”

70 Zidi leske odphende: “Amen hin zakonos a
pal amaro zakonos musSinel te merel, bo kerelas
pestar Chavo le Devleskero.”

8 Sar oda Sunda o Pilat, mek buter pes daralas

9 a gela pale andre peskero palacis a phucla
le JezZiSostar: “Khatar sal?” Ale o JeziS leske na
odphenda.

10 O Pilat leske phenda: “Manca na vakeres?
Na dZanes, hoj man hin zor tut te premukel abo
zor tut te ukriZinel?”

11 O JezZiS odphenda: “Na ulahas tut upral
mande nisavi zor, te tuke oda na ulahas dino
upral. VasSoda hin bareder binos oles, ko man
zradzinda.”

12 Akorestar les kamelas o Pilat te premukel.
Ale o Zidi vriskinenas: “Te kales premukeha, na
sal le Cisariskero prijatelis. Bo sako, ko pestar
kerel kralis, dzal pro Cisaris.”

13 Sar o Pilat Sunda kala lava, ila le JeZi$ avri
a beSla peske pro sudno stolkos pro than, so
pes viCinel Litostrotos a andre Hebrejiko chib
Gabata.

14 A sas vaj pro dilos™ parascuvine, so sas 0
dZives angle Patradi. O Pilat phenda le Zidenge:
“Dikhen! Tumaro kralis!”

15 No on vriskinde: “De les het! Murdar
les!  Ukrizin les!” O Pilat phenda: “So, te

ukrizinel tumare Kkralis?” Ale o nekbareder
raSaja odphende: “Nane amen kralis, ¢a Cis-

aris!”
Le JeZis ukriZinen

16 Akor lenge les dina te ukriZinel. Avke ile le
JeZiS het.

17TidZalas peskero kerestos a dZalas pro than,
so pes viCinel Lebka - andre Hebrejiko Chib
Golgota.

18 Ode les ukrizinde a leha mek duje avren,
jekhes pal jekh a dujtones pal dujto sera, a le JeZiS
maskaral.

19 O Pilat dina te pisinel pre tabulka: “O JeZzi$
Nazaretsko, le Zidengero Kralis,” a thode la pro
kerestos. 5

20 A genenas la but Zidi, bo oda than, kaj
sas o Jezi§ ukrizimen, sas paSes paS o foros.
Sas pisimen andre Hebrejiko, Grekengeri the
Latiniko chib. 5

21 Akor phende le Zidengere nekbaredere
raSaja le Pilatoske: “Ma pisin: ‘Le Zidengero

* 19:14 Grekengeri ¢hib: Sov ori

Kralis,” ale pisin, hoj ov phenda: ‘Som kralis le
Zidengero.’ ”

22 Ale o Pilat odphenda: “Oda, so pisindom,
pisindom.”

23 Sar imar o slugada ukriZinde le Jezis,
rozulade leskere gada pro Star kotora, dojekhe
slugadiske jekh kotor. Ile the o teluno gad, so na
sas sido a sas jekhe pochtanestar upral dzi tele

24 a phende peske: “Na Chingeras les, ale
losinas vase, kaskero ela.” Aleha pes achila avke,
sar hin pisimen: “Rozulade peske maskar peste
mire gada a vas miro ruchos peske chide losos.”
Oda hin, so kerde o slugada.

25 Pas le JeZiSoskero kerestos acChelas leskeri
daj, lakeri phen - e Maria, so sas romni le
KleofaSiskeri — the e Maria Magdalena.

26 Sar dikhla o JeZi§, hoj ode achen leskeri daj
the o uCenikos, saves kamelas, phenda peskera
dake: “DZuvlije, dikh, tiro ¢chavo!”

27 Palis phenda le ucenikoske: “Dikh, tiri daj!”
Akorestar la ila oda ucenikos ke peste.

O JeZis merel

28 Palis, sar imar dikhla o JeZi$, hoj hin savoro
dokerdo a hoj pes te achel oda, so hin pisimen,
phenda: “Smedno som!”

29 Sas ode caro le Suteha. On cindarde e
Spongija andro Sut, phandle la pre izoposkeri
paca a thode leske pas$ o vusta.

30 Sar o JeZi$ koStolinda o Sut, phenda: “Dok-
erdo hin!” Zmukla tele o Sero a mukla avri
peskere duchos.

31 Vasoda, hoj sas o dZives anglo Sabbat
(sombat), mangle o 7idi le Pilat, hoj te del te
phagel o kokala pro pindre olenge, save sas
ukriZzimen. Bo na kamenas len te mukel pro

keresti pro Sabbat a oda Sabbat sas baro.

32 Avke avle o slugada a phagle o kokala
eSebneske the dujtoneske, save leha sas
ukriZimen.

33 Ale sar avle pa$ o JeZi§ a dikhle, hoj imar
hino mulo, na phagerde leske o kokala,

34 ale jekh le slugadendar predemada la kopi-
jaha leskeri sera a takoj Culila avri o rat the o
paiii.

35 A oda murs, savo oda dikhla, difia svedectvo
a leskero svedectvo hin calipnaskero. Ov
dzanel, hoj vakerel CacCipen, hoj the tumen te
pacan.

36 Oda pes achila vaSoda, hoj pes te achel oda,
so hin pisimen:

“Ani jekh leskero kokalos na ela phagerdo!”

37 A pale avrether pisinel:

“Dikhena oles, kas predemade!”

Parunen le JeZis
38 0 Jozef andral e Arimatija sas le JeZiSoskero

ucenikos, ale pocoral, bo daralas le Zidendar.
Ov mangla le Pilat, Ci Saj lel tele le JeZiSoskero
telos a ov leske domukla. Avke avla a ila tele le
JeZiSoskero telos.

39 Avla the o Nikodem, savo sas angloda raci
pas o JeZis, a ila peha vaj tranda (30) kili miSimen
aloe the mirra.

40 Avke ile le JeZiSoskero telos a fastinde les
andro lepedi le voniave olejenca, avke sar hine o

Zidi sikade te parunel.

41 Pre oda than, kaj les ukriZinde, sas bar
(zahrada) a andre bar nevo hrobos, andre savo
mek Soha (nikda) niko na sas thodo. 5

42 A va$ oda, hoj sas o dZives anglo Sabbat a
hoj o hrobos sas paSes, thode ode le JeZis.

20

O JeZis nane andro hrobos

1 Palis eSebno dZives andro kurko sig tosara,
mek sar sas rat, avla e Maria Magdalena ko
hrobos a dikhla, hoj o bar hino odcirdlo pasal
o0 hrobos.

2 Sar oda dikhla, dena$elas a avla ko Simon
Peter the ke oda dujto ucenikos, saves rado

dikhelas o Jezi§, a phenda lenge: “Ile le Rajes
andral o hrobos a na dZanas, kaj les thode.”
3 Akor o Peter the o dujto uceniikos dZanas ko

hrobos. ) .
4Soduj dZene denaSenas jekhetane, ale o dujto

uCenikos denasSelas sigeder sar o Peter a avla

eSebno ko hrobos. _
5> Sar bandila, dikhla ode ¢a o lepedi, ale na

gela andre.

6 Palis avla the o Simon Peter, gela andro
hrobos a tiS ode dikhla o lepedi

7 the o khosno, so sas le JeZiSoske pro Sero. O
khosno na sas pas o lepedi, ale sas zapacardo pre

aver than. _ _ oo
8 Akor avla andre the o dujto ucenikos, savo

sas eSebno ko hrobos, a dikhla a pacandila.

9 Mek na achalile le Devleskero Lav, hoj

musinda te ustel andral o meriben.
10 Avke ola uceniika gele pale khere.

Sikavel pes la Maria Magdalenake

11 Ale e Maria acChelas avri paS o hrobos a
rovelas. A sar rovelas, bandila andro hrobos

12 a dikhla te beSel duje anjjelen andro parne
gada ode, kaj paSlolas le JeziSoskero telos,
jekhes pa$ o Sero a dujtones pas o pindre.

13 On lake phende: “DZuvlije, so roves?” Oj
odphenda: “Ile mire Rajes a na dZanav, kaj les
thode.”

14 Sar oda phenda, visarda pes palal a dikhla
le JeZiS te achel, ale na dZanelas, hoj oda hino
Jezis.

15 0 JeziS lake phenda: “DZuvlije, so roves?
Kas rodes?” Oj peske gondolinda, hoj hino
zahradnikos, a phenda leske: “Rajeja, te les tu
ilal het, phen mange, kaj les thodal, a me les
lava.”

16 O JeZi$ lake phenda: “Maria!” Oj visalila a
phenda leske andre Hebrejiko ¢hib: “Rabbuni!”
(So hin prethodo: Ucitelina.)

170 Jezi$ lake phenda: “Ma chude tut mandar,
bo mek na somas upre ke miro Dad, ale dza ke
mire phrala a phen lenge: ‘DZav upre ke miro
Dad the ke tumaro Dad a ke miro Del the ke
tumaro Del.” ”

18 Avke avla e Maria Magdalena a phenda avri
le uCenikenge, hoj dikhla le Rajes, a the oda, so
lake phenda.

Sikavel pes le uceriikenge



JAN 20:19 Ixxviii JAN 20:27

19 Mek raci andre oda dzives, o eSebno dZives
andro kurko, sas o ucCenika zgele a daratar
anglo Zidi sas o vudar zarimen. O JeZiS avla,
achila masSkar lende a phenda lenge: “Smirom
tumenge!”

20 Sar oda phenda, sikada lenge peskere vasta
the peskeri sera. O uCenika radisalile, sar dikhle
le Rajes.

21 O JeZiS lenge pale phenda: “Smirom tu-
menge! Sar man bichada o Dad, avke the me
tumen bi¢havav.”

22 Sar oda phenda, phurdna pre lende a
phenda lenge: “Prilen le Sentne Duchos!

23 QOlenge, kaske odmukena o bini, hin
odmuklo, a kaske na odmukena o bini, nane
odmuklo.”

O JeZis the o Tomas
24 Ale o Tomas, savo pes vitinel Didimos, jekh
le deSudujendar, na sas lenca, sar avla o JeZzis.

25 Avke leske phenenas ola aver ucenika:
“Dikhlam le Rajes!” No ov lenge phenda: “Te
na dikhava o cheva pal o lecegi andre leskere
vasta a na thovava miro angust pro cheva, kaj sas
predemado a na thovava miro vast andre leskeri
sera, na pacaval!”

26 Pal ochto dZivesa sas pale leskere ucenika
andro kher a the o Tomas sas lenca. O JeziS avla
prekal o zarimen vudar, achila peske maSkar
lende a phenda: “Smirom tumenge!”

27 Palis phenda le Tomasiske: “Thov tiro
angust kade a dikh pre mire vasta. An tiro vast a

thov les pre miri sera a ma av napacabnaskero,
ale pacabnaskero!”

28 O Toma$ leske odphenda: “Miro Raj, the
miro Del!”

29 O Jezi§ leske phenda: “Pacandilal, bo man
dikhlal. Bachtale hine ola, save na dikhle, a
pacCandile.”

30 O JeziS mek but aver zazraki kerda angle
peskere ucenika, so nane pisimen andre kada
zvitkos.

31 Ale kada hin pisimen vaSoda, hoj te pacan,
hoj o JeZi$ hin o Kristus, Chavo le Devleskero, a
le patabnaha tumen te el andre leskero nav o
dZivipen.

21

Pale pes sikavel le uceriikenge

1 Palis pes pale sikada o JeZiS le uCeniikenge
pas o Tiberijadsko moros. AcChila pes kavke:

2 Sas jekhetane o Simon Peter, 0 Tomas, saves
viinen Didimos, o Natanael andral e Kana
Galilejsko, o duj Chave le Zebedeoskere the duj
aver leskere ucenika.

30 Simon Peter lenge phenda: “DZav te chudel

ribi.” Phende leske: “DZas the amen tuha.” Avke
besSle andre lodka a odgele, ale odi rat na chudle

nic.

4 Sar vidnisalolas, aChelas o JeZi$ pa$ o paiii,
ale o uCenika na dZanenas, hoj oda hino Jezis.

5 0 Jezi§ lenge phenda: “Chavale, chudlan
varesave ribi?” On odphende: “Na!”

6 Ov lenge phenda: “Chiven e sita pre ¢aci
(pravo) sera la lodkake a chudena.” Avke Chide

a chudle ajci but ribi, hoj e sita ani na birinenas
te cirdel avri.

7 Akor phenda oda uceniikos, saves kamelas o
JeZis, le Peteriske: “Oda hin o Raj!” Sar Sunda o
Simon Peter, hoj oda hin o Raj, urda pre peste
uprune gada, so angloda Chida tele, a chucila
andro moros.

8 0 aver ucenika avle pre lodka a cirdenas pal
peste e sita le ribenca, bo na sas dur la phuvatar,
vaj Sel (100) metri.

9 Sar doavle pa$ o brehos, dikhle rozthode
kerade angara a upral sas thodi e riba the o maro.

10 O JeZiS lenge phenda: “Anen ole ribendar, so
akana chudlan.”

110 Simon Peter gela a cirdiia e sita pre phuv.
Andre sas pherdo bare ribi, Sel penda the trin
(153), ale choc sas kajci but, na ¢hindila e sita.

12 Palis phenda o JeZis: “Aven, chan!” Niko le
uCenikendar pes na tromandile (na odvaZzinde)
lestar te phucel: “Ko tu sal?” Bo dZanenas, hoj
oda hin o Raj.

13 0 JeZzi$ avla a dina lenge o maro the e riba.

14 Kada sas imar tritovar, so pes sikada o JeZi$
peskere ucenikenge, kanastar uStila andral o
meriben.

O Raj the o Peter

15 Sar imar dochale, phenda o Jezi§ le
Simonoske Peteriske:  “Simon, ¢havo le
Janoskero, kames man buter sar kala?” Ov
leske phenda: “He, Rajeja, tu dZanes, hoj tut
rado dikhav.” O JeziS leske phenda: “Pasin mire
bakroren!”

16 pale leske phenda: “Simon le Janoskero,
kames man?” Ov leske phenda: “He, Rajeja,
tu dzanes, hoj tut rado dikhav.” O JeZi§ leske
phenda: “Starin tut pal mire bakrore!”

17 Tritovar leske phenda:  “Simon le
JonaSiskero, rado man dikhes?” Akor achila
smutno o Peter, hoj lestar tritovar phucel:
“Rado man dikhes?” A phenda leske: “Rajeja, tu
dZanes savoro! Tu dZanes, hoj tut rado dikhav.”
O JeZiS leske phenda: “Pasin mire bakroren!

18 Cales, CaCes phenav tuke: Sar salas
terneder, phandehas tut korkoro a dZahas, Kkaj
kamehas. Ale sar phuroha, nacirdeha tire vasta
a aver tut phandela a lidZala tut ode, kaj na
kameha.”

19 Oleha o Jezi§ dina le Peteriske te dZanel,

save meribnaha oslavinela le Devles. Sar oda
phenda, prikazinda leske: “Av pal ma!”

20 O Peter visalila a dikhla, hoj dZal pal leste
0 ucenikos, saves kamelas o JeZi§ a savo pas o
chaben gela paSeder ko JeziS te phucel: “Rajeja,
ko tut zradzinela?”

21 Sar les o Peter dikhla, phenda le JeZiSoske:
“Rajeja, so ela kaleha?”

22 O JeZzi$ leske phenda: “Te kamav, hoj te
achel, medik na avava, so tut andre oda? Tu av
pal ma!”

23 Va$ oda lav pes maSkar o phrala vakerelas,
hoj oda ucenikos na merela. No o JeZiS leske na
phenda, hoj na merela, ale: “Te kamav, hoj te
achel, medik na avava, so tut andre oda?”

24 Oda hin oda ucenikos, savo svedcinel pal
kala veci a kada pisinda. DzZanas, hoj leskero
svedectvo hino ¢acipnaskero.

25No, hin mek but aver; so kerda o JeZiS. Te pes
oda savoro pisindahas, gondolinav mange, hoj
ani le svetos na ulahas dos than pre ola zvitki,
so pes dinahas te pisinel.

Amen.

